
2020 йил 25 январдан чиқа бошлаган       

Президент қарорлари – 
ҳаётда ва назоратда

ТОШКЕНТДАГИ “ИННОПРОМ” 
КªРГАЗМАСИНИНГ САМАРАЛИ 
НАТИЖАЛАРИ ¯АЙД ЭТИЛДИ

Ўзбекистон Республикаси Президенти 
Шавкат Мирзиёевнинг Россия Федерацияси Президенти 

Владимир Путин билан 26 апрель куни бўлиб ўтган 
телефон орқали мулоқотида амалий ҳамкорликни 

кенгайтириш, савдо муносабатлари суръатини таъминлаш 
ва етакчи корхоналарнинг кооперация лойиҳаларини 

қўллаб-қувватлаш масалалари муҳокама қилинди.

Икки мамлакат етакчилари шу кун-
ларда ўтаётган “ИННОПРОМ. Марказий 
Осиё” халқаро саноат кўргазмасининг 
самарали натижаларини катта мамну
ният билан қайд этдилар. Ушбу тадбир-
да 35 мамлакат бизнесининг 5 минг на-
фардан зиёд вакили иштирок этмоқда.

Суҳбат чоғида автомобилсозлик, 
темир йўл транспорти, фармацевтика, 
кимё саноати ва бошқа устувор тар-
моқларда ўзаро манфаатли ҳамкор-
ликни янада кенгайтириш муҳимлиги 
таъкидланди.

Саноат ипотекаси, кластерлар, ин-
дустриал ривожланиш  жамғармаси 

Ўзбекистон Республикаси 
Президентининг

ф а Р м о н и

ЁШЛАРНИНГ БАНДЛИГИГА 
КªМАКЛАШИШ ²АМДА УЛАРНИ 

ДОИМИЙ ИШ БИЛАН ТАЪМИНЛАШГА 
ОИД ¯ªШИМЧА ЧОРА-ТАДБИРЛАР 

Тª¡РИСИДА
Ёшларнинг мустақил ҳаётга қадам 

қўйишлари, ўз иқтидори ва салоҳия
тини тўлиқ намоён этишлари учун 
 шароитларни кенгайтириш, уларнинг 
бандлигига кўмаклашиш, доимий иш 
билан ҳамда муносиб даромад оли-
шини таъминлаш борасида олиб бо-
рилаётган ислоҳотларни изчил давом 
эттириш мақсадида:

1. Белгилаб қўйилсинки, 2023 йил  
1 майдан бошлаб 2025 йил 1 январга 
қадар иш берувчиларга (бюджет таш-
килотлари, давлат корхоналари, устав 
жамғармаси (капитали)да давлат улу-
ши 50 фоиз ва ундан ортиқ бўлган юри-
дик шахслар, шунингдек, ижти моий 
солиқни 1 фоиз ставкада тўловчилар 
бундан мустасно) улар томонидан  
25 ёшдан ошмаган ходимлар учун 
тўланган ижтимоий солиқ суммаси 
Давлат бюджетидан тўлиқ қоплаб 
берилади.

Бунда, ижтимоий солиқ суммаси ёш 
ходимлар олти ой давомида узлуксиз 
меҳнат фаолия тини амалга ошириши 
шарти билан еттинчи ойдан бошлаб 
қоплаб берилади.

2. Белгилансинки, иш берувчиларга 
ижтимоий солиқ суммасининг қоплаб 
берилиши 2023 йилда Ўзбекистон 
Рес публикасининг рес публика бюд-
жетидан Иқтисодиёт ва молия вазир-
лиги ҳузуридаги бюджетдан ташқари 
Пенсия жамғармасига ажратилади-
ган трансфертлар ҳисобидан амалга 
 оширилади.

Ўзбекистон Республикаси 
          Президенти                                 Ш. МИРЗИЁЕВ

Тошкент шаҳри,
2023 йил 26 апрельДавоми 3-бетда

Ота-боболаримиз қиш-қишлигини, ёз-ёзлигини қилиши керак, 
деб бежиз айтмаган. Бу галги қиш қишлигини қилди...
Ўхшатиш ўринли бўлса, сўнгги ўн йилликлардаги қишларимиз ҳам 
жамиятимиз сингари бўлиб қолган, яъни уларда ҳам жўшқинлик, 
янгиланиб туриш илинжи йўқолган эди. Атроф-муҳит, жумладан, 
одамларимиз табиатнинг ана шундай, бир маромли — турғун 
кечишига ўрганиб қолгани ҳам сир эмас. Неча йиллардан буён илиқ 
келаётган қиш бу йил ҳам нари борса, уч-тўрт кунлик  
совуқ билан ўтиб кетадигандек туйилганди...

Буюк ўзБек йўли

БИЗ ²АМ ТАЙЁРМИЗ!

3. Иқтисодиёт ва молия вазирли-
ги 2024 йил ва 2025 йил учун Давлат 
бюджетини шакллантиришда ижти-
моий солиқ ҳисоботи ортиб борувчи 
якун билан ҳар ойда ҳисобот давридан 
кейинги ойнинг 15санасидан кечик-
тирмасдан топширилишини инобатга 
олиб, 2024 йил ва 2025 йилнинг I чора-
гида иш берувчиларга ижтимоий солиқ 
суммасини қоплаб бериш харажатла-
рини алоҳида қаторда режалаштириш-
ни назарда тутсин.

4. Ёшлар сиёсати ва спорт вазир-
лиги Иқтисодиёт ва молия вазирлиги, 
Ўзбекис тон Миллий ахборот агентлиги, 
Ўзбекистон Миллий телерадиокомпа-
нияси, Ахборот ва оммавий коммуни-
кациялар агентлиги билан биргаликда 
ушбу Фармон мақсади ва вазифала-
рини оммавий ахборот воситаларида 
ва Интернет тармоғида кенг ёритиш 
ишларини ташкил этсин.

5. Вазирлар Маҳкамасининг 2021 
йил 24 июлдаги “Иш берувчиларга 
улар томонидан 25 ёшдан ошмаган 
ходимлар учун тўланган ижтимоий 
солиқ суммасини давлат бюджетидан 
тўлиқ қоплаб бериш тартиби тўғриси-
даги вақтинчалик низомни тасдиқлаш 
ҳақида”ги 460сон қарорига иловага 
мувофиқ ўзгартириш ва қўшимчалар 
киритилсин.

6. Мазкур Фармоннинг ижросини на-
зорат қилиш Ўзбекис тон Республика-
си Бош  вазири  А.Н.Арипов зиммасига 
юклансин.

ªЗБЕКИСТОН ПРЕЗИДЕНТИ ИТАЛИЯ ДЕЛЕГАЦИЯСИНИ ¯АБУЛ ¯ИЛДИ
Ўзбекистон Республикаси Президенти Шавкат Мирзиёев 26 апрель куни мамлакатимизда ташриф билан 

бўлиб турган Италия Республикаси мудофаа вазири Гвидо Крозеттони қабул қилди.

Ўзбекистон ва Италия ўртасидаги 
кўп қиррали муносабатларни яна-
да кенгайтириш масалалари кўриб 
чиқилди.

Учрашув аввалида мудофаа идо-
раси раҳбари Ўзбекистон етакчисига 
 Италия Президенти Сержо  Маттарелла 

ва Вазирлар кенгаши  Раиси Жоржи 
 Мелонининг саломи ва энг эзгу тилак
ларини етказди.

Икки томонлама ҳамкорликнинг 
бугунги юксак даражаси мамнуният 
билан қайд этилди. Конструктив сиё-
сий мулоқот ривожланиб бормоқда. 

 Кейинги бир неча йилда ўзаро савдо ва 
инвестициялар ҳажми икки баробарга 
ошди. Мамлакатимизда Италия нинг 
етакчи олий таълим муассасалари — 
Турин политехника ва Пиза универ-
ситетларининг филиаллари фаолият 
юритмоқда.

Давоми 2-бетда

²УДУДЛАР 
тАРА¯¯иётиНиНГ 

ЯНГИ ТИЗИМИ
Дунё, қолаверса, мамлакатимиз тарихидан озми-
кўпми хабардор одам жуда яхши билади: ҳеч қайси 
бир даврда инсонга эътибор, унинг ҳаётини яхшилаш, 
фаровон келажагини бунёд этиш ғояси ҳозиргидек кун 
тартибидаги энг биринчи вазифа сифатида қўйилган эмас. 
Президентимиз имзолаган ҳар бир фармон, қарор, ижрога 
қаратилган қонун ёки фармойиш, илгари сурилаётган 
ўнлаб ташаббус моҳиятида ана шу устувор ғоя, таъбир жоиз 
бўлса, ҳаётбахш, жонбахш мақсадлар турганини ўзини юрт 
тақдирига дахлдор санаган ҳар бир инсон 
яхши билади ва эътироф этади. 

Бўлажак олий даражадаги тадбир-
ларга биргаликда тайёргарлик кўрил-
моқда.

Суҳбатда энергетика, шу жумла-
дан, қайта тикланувчи энергетика, 
логистика, қишлоқ хўжалиги ва бош
қа тармоқларда амалий ҳамкорлик 

қилиш масалаларига алоҳида эъти-
бор қаратилди.

Давлатимиз раҳбари Ўзбекистон 
ва Италия мудофаа идоралари ўр-
тасида шериклик муносабатларини 
йўлга қўйиш муҳимлигини таъкид-
лади.

Минтақавий барқарорлик ва хавф-
сизликни таъминлаш, жумладан, 
Афғонистондаги вазиятни тинч йўл би-
лан тартибга солиш масалалари юза-
сидан ҳам фикр алмашилди.

ЎзА

каби воситаларни такомиллашти-
риш борасидаги илғор тажрибани 
ўрганишдан манфаатдорлик билди-
рилди.

Минтақавий ҳамкорликнинг дол-
зарб жиҳатлари юзасидан ҳам фикр 
 алмашилди.

Мулоқот якунида Ўзбекистон Пре-
зиденти Конституция бўйича бўлажак 
референдумнинг Россия Федерацияси 
ҳудудида ўтказилишига кўрсатилаёт-
ган кўмак учун Россия Президентига 
самимий миннатдорлик  билдирди.

ЎзА

КЕНГ КªЛАМЛИ ²АМКОРЛИКНИ 
РИВОЖЛАНТИРИШ МУ²ИМЛИГИ 

ТАЪКИДЛАНДИ
Ўзбекистон Республикаси Президенти 

Шавкат Мирзиёев 26 апрель куни Осиё футбол 
конфедерацияси раҳбари Шайх Салмон бин Иброҳим 

Ал Халифани қабул қилди.
Давлатимиз раҳбари Салмон бин 

Иброҳим Ал Халифани қитъа конфе-
дерацияси президенти лавозимига 
қайта сайлангани билан самимий қут-
лаб, Осиёда ушбу спорт турини омма-
лаштиришга қўшаётган шахсий ҳисса-
сини қайд этди.

Мамлакатимиз ва конфедера-
ция ўртасида сермаҳсул ҳамкорлик 
олиб борилаётгани алоҳида таъкид
ланди. Футболни ривожлантириш, 
унга ёшларни кенг жалб қилиш, юқори 
малакали мутахассисларни тайёрлаш 
бўйича қўшма дастур ва лойиҳалар 
амалга оширилмоқда.

Шайх Салмон бин Иброҳим Ал 
 Халифа Ўзбекистонда ҳаваскор ва 
профессионал футболни ҳар томон-
лама қўллабқувватлаш, замонавий 
инфратузилма ва ўқитиш базасини 

барпо этиш борасидаги кенг кўлам-
ли ишларни юқори баҳолади. Мам-
лакатимизда ёшлар ўртасида Осиё 
чемпионатлари муваффақиятли ўт-
казилгани ва яқинда терма жамоамиз 
ғалаба қозонгани билан чин дилдан 
табриклади.

Учрашув давомида Осиё фут-
бол конфедерацияси билан амалий 
 ҳамкорликни янада кенгайтириш, 
йирик тадбирлар, шу жумладан, 
хотин қизлар ва ёшлар ўртасидаги 
биринчилик ларни ташкил этиш ва ўт-
казиш, ушбу спорт турини оммалашти-
риш, илғор тажрибани жорий қилиш 
ва методологик ёрдам кўрсатиш, му-
раббийларнинг малакасини ошириш 
 масалалари кўриб чиқилди.

ЎзА



Бошланиши 1-бетда

ВИлОятДА 1-чОРАК яКуНИДА САНОАт МАҳСулОтлАРИ ИШлАБ 
чИқАРИШ ҳАжМИ ЎтГАН йИлНИНГ Шу ДАВРИГА НИСБАтАН 
103,3 ФОИз КЎПАйГАН БЎлСА, жОНДОР туМАНИДА 112,8 ФОИз, 
ШОФИРКОН туМАНИДА 112,7, ОлОт туМАНИДА 112,3 ФОИз ҳАМДА 
ВОБКеНт туМАНИДА 110,5 ФОИз ЎСИШГА эРИШИлДИ.

Бу ҳаётбахш ғоя Президентимизнинг 
2022 йил 20 декабрда Олий Мажлис ва 
халқимизга йўллаган, бутун дунё ҳам-
жамияти учун оғир кечган йил сарҳи-
соби, турли қийинчиликларга қарамай, 
юртимизда амалга оширилган ислоҳот-
лар самарасида эришилган натижалар 
таҳлилига бағишланган Мурожаат
номасида ҳам муҳокама марказига 
қўйилган, энг муҳими, миллий иқтисо-
диётимизнинг жорий ва келгусидаги 
стратегик йўналиш лари аниқ белгилаб 
берилган эди. 

Мурожаатномада ҳудудлар ўртаси-
даги иқтисодий тенгсизликни қисқарти-
риш, барча туман ва шаҳарларни бир 
маромда ривожлантириш бўйича янгича 
ёндашувлар муҳимлигига алоҳида эъти-
бор қаратилди.

Аслида давлатимиз раҳбари Прези-
дент лавозимига киришган илк кунларда 
ўртага қўйилган ва ўтган қисқа муддат 
ичида тобора шиддат ва суръат касб 
этаётган бундай ҳаётбахш ислоҳотлар 
қанчалик салмоқли натижалар бераёт-
ганига бугун гувоҳмиз. Энг муҳими, бу 
ислоҳот ва ўзгаришлар муайян ҳудуд би-
лан чекланиб қолаётгани йўқ. Олисяқин 
ҳар бир ҳудуд, вилоят, шаҳар, туман, 
маҳалла, овул, қишлоқ, аҳоли  пункти, 
кўча бу ҳаётбахш ислоҳотлар билан 
қамраб олин япти, ҳар бир хонадонга, ҳар 
бир юртдошимиз қалбига умид ва ишонч 
кириб боряпти.

Айниқса, аҳоли бандлигини таъмин-
лаш, бўш иш ўринлари яратиш, қўшимча 
иқтисодий қувватларни ишга тушириш, 
рақамли бошқарув тамойилларини жо-
рий этиш, қишлоқ хўжалигида кластер-
лар фаолиятини йўлга қўйиш, маҳалла-
лар инфратузилмасини яхшилаш, ижро 
органларининг халқ олдидаги ҳисоб-
дорлиги, давлат хизматлари кўрсатиш 
сингари ўта муҳим масалаларда мисли 
кўрилмаган натижаларга эришилгани, 
бошқарувнинг энг қуйи тизим — маҳал-
лалар даражасига туширилгани, аҳоли 
мурожаатлари билан ишлаш ёндашуви-
нинг тамомила янгича шакл ва мазмун 
касб этгани — барчабарчасининг моҳия
тида ана шу ёруғ умидлар рўёби сари 
дадил қадамлар мужассам.

Бугун юртдошларимиз “Обод мар-
каз”, “Обод маҳалла” ва “Обод қишлоқ” 
дастурлари доирасидаги ишлар ҳаёт 
тарзимизни нечоғлиқ ўзгартириб юбор-
ганини, саъйҳаракатларимизга теран 
мазмун бахш этиб, янги марралар сари 
ундаётганини яхши билади. 

Айниқса, Президентимиз 2022 йил  
25 октябрда имзолаган “20222023 
 йилларда маҳаллалар инфратузилма-
сини янада яхшилаш бўйича қўшим-
ча чоратадбирлар тўғрисида”ги қарор 
туфайли каттакичик ҳар бир гўшада 
бошланган бунёдкорлик ишлари сама-
расида халқимиз ҳаёти, турмуш тарзи, 
кайфияти тамомила ўзгариб бораётгани 
фикримиз исботи бўла олади. 

Қарорда белгиланган вазифалар 
ижросини таъминлаш мақсадида бирги-
на Бухоро вилояти учун 843,6 миллиард 
сўм ажратилгани, маблағ жойлардаги 
энг муҳим муаммолар ечимига йўналти-
рилаётгани, айниқса, қишлоқ инфрату-
зилмасини яхшилашга жиддий эътибор 
қаратилаётгани бугун ўз самарасини 
бермоқда. 

Бироқ давлатимиз раҳбари таъкидла-
ганидек, бу кам! Чунки тўхташга ҳаққи-
миз йўқ, вақт билан қадамбақадам ҳи-
соблашиб илгариламасак, у биз билан 
ҳисоблашиб ўтирмайди, кўзлаган марра-
ларимизга эриша олмаймиз.

Бугун мамлакатимизнинг ҳар бир 
нуқтасида ҳаётга татбиқ этилаётган, ҳу-
дудлар ўртасидаги иқтисодий тенгсиз-
ликни қисқартириш, барча туман ва 
шаҳарларни бир маромда ривожланти-
риш бўйича жорий этилган янги тизим 
моҳиятида ҳам ана шундай ёруғ ва умид-
бахш режалар мужассамдир.

Дарҳақиқат, ҳар бир ҳудуднинг муам-
молари ва бу муаммоларни ҳал этишга 
хос ўз драйверлари бор. Бу драйверлар-
ни аниқлаш ва ишга солиш — муаммо-
ларни ечишнинг энг мақбул йўли.

Президентимизнинг 2022 йил 30 де-
кабрдаги “Республика ҳудудларини тои
фаларга ажратиш ва тадбиркорликни 
қўллабқувватлашнинг табақалаштирил-
ган тизимини жорий этиш чоратадбир-
лари тўғрисида”ги фармони бу борадаги 
муаммоларга ечим топиш билан боғлиқ 
ўзига хос дастуруламалдир. 

Фармон асосида Бухоро вилояти-
даги шаҳартуманлар ҳам тоифаларга 
 ажратилиб, иқтисодий ривожланиш та-
мойиллари белгилаб берилди. 

1-тоифа: тадбиркорлик учун ҳар то-
монлама ривожланган ҳудудга — Бухоро 
шаҳри;

2-тоифа: инфратузилмаси яхши бўл-
ган ҳудудларга — Когон шаҳри, Когон, 
Қоровулбозор ва Ромитан туманлари;

3-тоифа: шароити нисбатан қониқар-
ли бўлган ҳудудларга — Бухоро, Ғижду-
вон ва Қоракўл туманлари;

4-тоифа: жозибадорлиги етарли бўл-
маган ҳудудларга — Вобкент, Жондоp, 
Олот, Пешкў ва Шофиркон туманлари 
киритилди.

Жорий йилнинг ўтган даврида вилоят-
даги 4тоифага мансуб туманларда янги-
ча ёндашув асосида тадбиркорлар учун 
жорий этилган имтиёзлар, уларни қўл-
лабқувватлашга қаратилган чоратад-
бирлар ўз самарасини берди.

Жумладан, жорий йил биринчи чора-
ги якуни бўйича Жондоp туманида 132, 
Вобкент туманида 98, Олот ва Шофир-
кон туманларида 73 тадан ҳамда Пеш-
кў туманида 71 та янги кичик бизнес 
 субъекти ташкил этилди.

Вилоятда 1чорак якунида саноат 
маҳсулотлари ишлаб чиқариш ҳажми ўт-
ган йилнинг шу даврига нисбатан 103,3 
фоиз кўпайган бўлса, Жондор туманида 
112,8 фоиз, Шофиркон туманида 112,7, 
Олот туманида 112,3 фоиз ҳамда Воб-
кент туманида 110,5 фоиз ўсишга эри-
шилди.

Қурилиш ишлари ҳажми ўсиш  суръати 
103,1 фоизга етган бўлса, Жондор тума-
нида 108,0 фоизни, Вобкент туманида 
107,6, Шофиркон туманида 105,1, Олот 
туманида 104,9 фоизни ҳамда Пешкў ту-
манида 103,3 фоизни ташкил этди.

Хизмат кўрсатиш кўрсаткичи ўсиш 
суръати 109,9 фоиз, Пешкў туманида эса 
123,1 фоиз бўлди.

Вилоятда қишлоқ хўжалиги маҳсулот-
лари ҳажми ўтган йилнинг шу даврига 
нисбатан 103,1 фоиз ошган бўлса, Олот 
туманида 104,9 фоиз, Жондор туманида 
104,2, Пешкў туманида 103,5 ҳамда Шо-
фиркон туманида 103,4 фоиз ўсди.

Энди мазкур ҳудудларнинг мавжуд 
ресурсларидан самарали фойдалан-
ган ҳолда, драйвер йўналишларда тад-
биркорликни ривожлантириш чоралари 
кўрилмоқда.

Инсон қачон ўз ҳаётидан рози бўла-
ди? Қачонки, муқим иш ўрнига, демакки, 
рўзғорини бут, дастурхонини тўкин қилгу-
лик шароитга эга бўлса. Президент фар-
монида белгиланган вазифалар ижроси-
ни таьминлаш жараёнида бу масалага 
энг муҳим вазифа сифатида қаралди, 
албатта. Шу мақсадда вилоятдаги аҳоли 
нуфусига кўра, энг кичик ҳудуд — Қоро-
вулбозор туманида бошланган ишлар 
қисқа муддатда ўз самарасини бериб, 
туман ишсизликдан холи ҳудудда айлан-
тирилди. 

Бу жараёнда бепарволик, ўзибўлар-
чилик туфайли ўз ҳолига ташлаб қўйил-
ган иқтисодий драйверлар ишга солин-
ди. Аҳолининг қизиқиш ва имкониятлари 
ҳисобга олиниб, имтиёзли кредит ва суб-
сидиялар ажратилгани, ёшлар бандлиги-
ни таъминлашда уларни қисқа муддатли 
ўқув курс ларига жалб қилиш ва ишга 
йўналтириш ҳамда қишлоқ хўжалигига 
яроқли ҳудудлардан деҳқончилик учун 
ер майдонлари ажратиш ўз натижасини 
берди. 

Туманда жорий йил бошидан шу кунга 
қадар 715 та янги иш ўрни яратиш бел-
гиланган бўлиб, бугунги кунга келиб бу 
режа 989 тага ёки 138,3 фоиз уддаланди. 
Бу туманнинг ишсизликдан холи ҳудудга 
айланишига замин яратди. 

Бундан ташқари, меҳнат бозорига ки-
риб келаётган 245 фуқарони ҳудуддаги 
нефтьгаз тизимидаги бурғилаш, парма-
лаш корхоналарига, бошқа тармоқларда-
ги субъектларда захираланган 249 та иш 
ўрнига жойлаштириш чораси кўрилди. 
Шунингдек, ҳудуд қишлоқ хўжалиги соҳа-
сида катта имкониятларга эгалиги ино-
батга олиниб, 410 гектар деҳқон хўжали-
гида сабзавот, полиз, картошка, дуккакли 
дон ва мойли экинлар етиштиришга ки-
ришилди. Ҳозир бу майдоннинг 254 гек-
тари ёки 62 фоизида қишлоқ хўжалиги 
маҳсулотлари парваришланмоқда. 

Туманда аҳолини тадбиркорликка кенг 
жалб қилиш мақсадида 17 миллиард сўм 
имтиёзли кредит маблағи ажратишга қа-
рор қилинган. Бунинг натижасида жорий 
йил якунига қадар 24 та каттакичик кор-
хонани ишга тушириш ва бунинг натижа-
сида 4022 кишини иш билан таъминлаш 
имконияти яратилади.

Албатта, бу борадаги ишлар бирикки 
туман мисолида қолиб кетаётгани йўқ. 
Ҳудудий инвестиция дастурлари доира-
сида Жондоp туманида умумий қиймати 
25,5 миллиард сўм бўлган 15 та лойиҳа 
ишга тушиши ҳисобига 78 та иш ўрни, 
Вобкент туманида умумий қиймати 20,8 
миллиард сўм бўлган 5 лойиҳа ишга ту-
шиши ҳисобига 20 та иш ўрни, Олот ту-
манида умумий қиймати 14,4 миллиард 
сўм бўлган 10 та лойиҳа ишга тушиши 
ҳисобига 46 та иш ўрни, Пешкў туманида 
умумий қиймати 15,3 миллиард сўм бўл-
ган 6 та лойиҳа ишга тушиши ҳисобига  

ва шаҳарларни бир маромда ривожлан-
тириш жараёнида мавжуд қувватларга 
суяниш, фақат уларнигина қўллабқув-
ватлаш самара бермаслиги муқаррар. 
Бу ўзгаришлар аҳоли хонадонига кириб 
боришига эришиш жуда муҳим. Бу бо-
рада вилоятда ўтган йили киришилган 
ва айни кунларда янгича шиддат билан 
давом этаётган яна бир ташаббус ҳақида 
тўхталиш ўринли.

Бугун вилоятда маҳалла 
ва қишлоқлардаги 
“темир дафтар”, 
“Аёллар дафтари” ва 
“Ёшлар дафтари”га 
киритилган, меҳнатга 
лаёқатли ишсиз 
фуқаролар бандлигини 
таъминлаш мақсадида 
аҳоли томорқаларида 
жанубий Корея, туркия 
ва бошқа давлатлар 
услубида 1 сотихдан  
4 сотихгача майдонда 
енгил конструкцияли 
иссиқхоналар қуриб 
бериш тажрибаси 
тобора такомиллашти-
рилмоқда. 

Ўтган йили “Ҳар бир оила — тадбир-
кор” дастури доирасида туманларда та-
лаб ва эҳтиёжга мос равишда ижтимоий 
қўллабқувватлашга муҳтож оилалар 
учун қуриб берилган 14 сотих атрофида-
ги иссиқхоналар аҳоли фаровонлигини 
оширишга хизмат қилмоқда. Жумладан, 
Вобкент туманида 931, Қоракўлда 895, 
Пешкў туманида 857, Ромитанда 808, 
Жондорда 761, Олотда 712, Ғиждувонда 
эса 1500 га яқин фуқаро ана шундай им-
кониятдан баҳраманд бўлмоқда. 

Бу жараёнда ўтган йили “Бухоро мар-
казий таъминот томорқа хизмати” МЧЖ 
томонидан Туркиядан паррандачилик 
тармоғини ривожлантириш учун олиб 
келинган ва 300 дан ортиқ хонадонга 
расмийлаштириб берилган минг дона 
инкубатор ҳам асқатмоқда. 

Ишлар жорий йилда ҳам давом эт-
тирилиб, 350 та ихчам инкубатор Олот, 
Қоракўл, Вобкент ҳамда Пешкў туманла-
рида яшовчи ташаббускор юртдошлари-
мизга етказиб берилди. 

Қолаверса, туркияликлар билан ҳам-
корликда ярим, бир гектар ва ундан йи-
рик иссиқхоналарни кузқиш мавсумида 
иситиш мақсадида муқобил ёқилғига 
мос қозонхона тизими учун кўмирга 
мослаштирилган қозонлар устида таж
рибасинов ишлари олиб борилмоқда. 
Нисбатан арзон, оддий ва қулай қозонхо-
на иссиқхона эгаларига маблағни тежаш 
ва арзон муқобил ёқилғидан фойдала-
ниш имконини беради, албатта.

Мухтасар айтганда, ҳудудлар ўрта-
сидаги иқтисодий тенгсизликни қисқар-
тириш, барча туман ва шаҳарларни бир 
маромда ривожлантириш, аҳолига му-
носиб меҳнат ва турмуш шароитларини 
яратишга асосланган бу инсонпарвар та-
шаббус янги Ўзбекистон тараққиётининг 
энг устувор мақсади сифатида белгилан-
ган “Инсон қадри учун” тамойилининг, 
ҳар бир шаҳартуманда, маҳалла ва 
хонадонда, энг муҳими, юртдошларимиз 
қалбида акс садо бераётган “Одамлар 
эртага эмас, бугун яхши яшаши керак”, 
деган ҳаётбахш ғоянинг амалий ифода-
си, меҳнаткаш ва бунёдкор халқимиз-
нинг кўп йиллик орзулари рўёбидир. Бу 
борадаги масъуллигимиз ва ғайратимиз 
ўз олдимизга қўйган юксак марраларни 
забт этишнинг энг самарали ва адолатли 
йўлидир.

Президент қарорлари – ҳаётда ва назоратда

²УДУДЛАР тАРА¯¯иётиНиНГ 
ЯНГИ ТИЗИМИ

Ботир ЗАРИПОВ,
Бухоро вилояти ҳокими

Референдумда фуқароларимиз очиқ 
ошкора, қонунчилик талабларига муво-
фиқ тарзда овоз бериш жараёнида му-
носиб иштирок этди. Ватандош ларимиз 
Ўзбекистон Конституциясига киритила-
ётган ўзгартиш ва қўшимчалар билан та-
нишиб, ушбу масала бўйича ўз овозла-
рини берди.

Энг яқин референдум сайлов участка-
лари ҳақидаги маълумотни “Дунё” АА то-
монидан ишлаб чиқилган ва 90,5 мингдан 
ортиқ киши фойдаланган участка сайлов 
комиссиялари манзилларининг электрон 
харитасидан олиш мумкин бўлди.

Участкалар референдумга оид қонун 
ҳужжатлари ва ҳуқуқий ахборотномалар, 
плакатлар, стационар қутилар, махсус 
кабина ва бошқа керакли жиҳозлар би-
лан тўла таъминланди.

Илк сайловчи ватандошлар Россия-
нинг Камчатка ўлкаси ва Узоқ Шарқ фе-
дерал округининг “Восточний” космодро-
мида маҳаллий вақт билан соат 09:00 
да (Тошкент вақти билан соат 02:00 ва 
05:00) ўз овозларини берди.

Тошкент вақти билан эрталаб соат 
5:00 да Жанубий Кореянинг Чонжу, 
Коже, Почон шаҳарларида ташкил этил-
ган муддатидан олдинги референдум 
ўтказиш жойларида овоз бериш жараёни 
қизғин руҳда бошланди.

Ўзбекистон Конституциясига ўзгар-
тишлар киритиш тўғрисидаги қонун 
лойиҳаси бўйича референдумда мудда-
тидан олдин овоз бериш мамлакатимиз-
нинг Миср элчихонаси ҳузурида ташкил 
этилган 26референдум участкасида, 
Малайзиядаги элчихона ҳузурида таш-
кил этилган 25референдум участка-
сида, Хитойдаги элчихона ҳузуридаги 
48референдум участкасида, шунингдек, 
Ўзбекистоннинг Қозон шаҳридаги Бош 
консуллиги ҳузуридаги 34референдум 
участкасида ва бошқа дипоматик вако-
латхоналарда ҳам бўлиб ўтди.

Дипломатик миссиялар сайёр овоз 
бериш шохобчаларини ташкил қилди. 
Жумладан, Ўзбекистоннинг Екатерин-
бург шаҳридаги Бош консуллиги ҳузу-
ридаги сайлов комиссияси аъзолари 
муддатидан олдин овоз беришни ташкил 
этиш учун Россиянинг Урал федерал 
округига, мамлакатимизнинг Пекинда-
ги элчихонаси ҳузуридаги референдум 
участкаси комиссияси аъзолари Ўзбекис
тон фуқаролари зич яшайдиган Ганьсу, 
 Юьннань, Чонцин ва Хайнан вилоят-
ларига, Ўзбекистоннинг Варшавадаги 
(Польша) элчихонаси ҳузуридаги 29ре-
ферендум участкаси аъзолари  Катовице 
ва Краков шаҳарларига бориб, ушбу 
ҳудудларда яшаётган юртдошларимиз 

 конституция вий ҳуқуқларидан фойдала-
ниши учун зарур шароит яратдилар.

АҚШнинг Виржиния ва Мэриленд 
штатларида, Орланда (Флорида штати), 
СанФранциско, НьюЙорк ва Довере 
(НьюЖерси штати) шаҳарларида яша-
ётган юртдошларимиз ҳам Ўзбекистон 
конституциявий қонуни лойиҳаси бўйича 
муддатидан олдин овоз бердилар.

Ушбу сиёсий тадбирлар доирасида  
ватандошлар билан ҳамкорликда мада-
ниймаърифий анжуманлар ўтказилди. 
Жумладан, АҚШда Виржиния ўзбек ма-
даният марказининг очилиш маросими 
ташкил этилди.  

Маросимда  Ўзбекистоннинг АҚШдаги  
элчиси Фурқат Сидиқов ва Ўзбекистон 
мусулмонлари идораси вакили иштирок 
этди. Ўзбекистон вакиллари маросимда-
ги чиқишларида ушбу марказ Виржи-
ния, Мэриленд штатлари ва Вашингтон 
шаҳрида истиқомат қилаётган юртдош
ларимизни ўз атрофида жипслашти-
ришга, улар иштирокида турли мада-
ниймаърифий тадбирлар уюштиришга, 
она тилимиз, маданиятимиз, урфодат 
ва тарихий меросимизни ёшлар ўртаси-
да кенг тарғиб этишга хизмат қилишини 
таъкидладилар.

Муддатидан олдин овоз бериш 
кунлари, шунингдек, Ўзбекистоннинг 
 Австриядаги элчихонасида ватандош
лар иштирокида давра суҳбати бўлиб 
ўтди. Тадбир мамлакатимиз ҳаётининг 
барча жабҳаларидаги кенг кўламли ўз-
гаришлар, эришилаётган натижалар ва 
конституциявий ислоҳотга бағишланди.

Иштирокчилар юртимиздаги конститу-
циявий ислоҳотни юқори баҳолаган ҳол-
да, у давлатимиз равнақи ва халқимиз 
фаровонлиги йўлида мустаҳкам пойде-
вор бўлиб хизмат қилишини қайд этди.

Референдум участка комиссиялари 
аъзоларининг маълум қилишича, ва-
тандошларимиз кўчма сайлов пунктида 
яратилган шароитларни юқори баҳо-
лашди ҳамда улар юртимиздаги кенг 
кўламли ўзгаришлар, янги таҳрирдаги 
Конституция мизнинг мазмуни ва унга 
киритилаётган ўзгаришлар моҳиятини 
чуқур англашларини намойиш этдилар.

Умид ИсмАтУллАев, 
АҚШдаги “Uzbek Society of USA” 

 ўзбеклар жамияти раҳбари: 
— Она юртимиз Ўзбекистон ҳаётида-

ги муҳим сиёсий воқеа — Асосий қону-
нимизга ўзгартишлар киритишга бағиш
ланган референдумда муддатидан 
аввал овоз бериш жараёнининг ватан-
дошларимиз зич жойлашган ҳудудлар-
дан бири НьюЖерсида дам олиш куни 
ўтказилиши фуқароларимизга жуда кат-
та қулайлик ва уларнинг фаол иштироки 
учун замин яратди. Қайд этишни хоҳлар-
димки, ватандошларимиз мазкур жара-
ёнда кўтаринки кайфият, ўзгача иштиёқ 
ва хурсандлик билан қатнашди. Бунга 
сабаб янги таҳрирдаги Конституциямиз-
га давлатнинг хориждаги ватандошлар 
билан алоқаларни сақлаб қолиши ва 
уларга ғамхўрлик қилиши тўғрисида-
ги алоҳида норма киритилишидир. 
 Ишончим  комилки, бу икки мисраниннг 

ортидан жуда катта ўзгаришлар, хусусан, 
давлатимиз ва хориждаги ватандош
ларимиз ўртасидаги ришталарни янада 
мустаҳкамлаш йўлида ўнлаб ҳуқуқий 
ҳужжатлар қабул қилинади. Уларнинг 
манфаати ва ҳимояси учун улкан ресурс
лар сафарбар этилади.

Абдулборий РАҳИмов,
сирож солиҳ жомеъ масжидининг 

рамазон ойида таровиҳ намозлари-
ни ўтказиш учун АҚШга борган имом 
 хатиби:

 — Ўзбекистон мусулмонлари идора-
си кўмагида ва ватандошларимиз такли-
фи билан ўзбеклар жамиятида таровиҳ 
намозларини адо этдик. Ҳайит айёмини 
биргаликда нишонладик. НьюЙоркдаги 
диломатик ваколатхонамиз томонидан 
муддатидан аввал овоз бериш жараёни 
ташкил этилди ва унда кўплаб фуқаро-
ларимиз қатори мен ҳам иштирок этдим. 
Ишонаманки, Конституциямизга кири-
тилаётган ўзгартишлар халқимиз фаро-
вонлиги ва динимиз равнақи учун хизмат 
қилади.

ҳилола ХАнмеҳмет,
вена шаҳрида яшаётган ватан-

дошимиз:
— Тадбир мамлакатимиздаги консти-

туциявий ислоҳотлар мавзусига бағиш
ланди. Бу ҳақдаги батафсил маълу-
мотлардан воқиф бўлдик. Янгиланажак 
Конституциямиз юртимиз фаровонли-
ги ва аҳоли ҳаёти сифати юксалишига 
 хизмат қилишига аминман. 30 апрель 

куни бўлиб ўтадиган референдумда, 
 албатта, иштирок этаман.

Шаҳзодбек АзИмов,
в е н а  д а вл а т  у н и ве р с и т ет и 

 талабаси:
— Ўтказилган тадбир давлатимиз то-

монидан хорижда истиқомат қилаётган 
ватандошларимизга, жумладан, талаба-
ларга кўрсатилаётган алоҳида  эътибор 
намунаси бўлди. Унда иштирок этганлар 
мамлакатимиздаги ислоҳотларга бефарқ 
эмаслигини намойиш этдилар. Элчихона 
ҳудудида муддатидан олдин овоз бериш 
ташкил қилингани 30 апрель куни рефе-
рендумда қатнаша олмайдиган юртдошла-
римизга қулай имкониятлар яратди. Барча 
ватандошларимизни ушбу жараёнда фаол 
иштирок этишга чақириб қоламан.

Раъно ХУДойнАзАРовА,
Деҳлида бўлиб турган ватандо-

шимиз:
— Уйимдан узоқда бўлишимга қара-

май, референдумда муддатидан олдин 
овоз бердим. Бунинг учун мамлакати-
мизнинг Деҳлидаги элчихонасида барча 
шароит яратилган.

Ўзбекистоннинг хориждаги диплома-
тик ваколатхоналари чет давлатларда  
доимий ва вақтинча истиқомат қилаёт-
ган ватандошларимизни 30 апрель куни 
бўладиган референдумда фаол ишти-
рок этишга ҳамда ўз конституциявий 
ҳуқуқларидан фойдаланишга чақиради.

“Дунё” АА

КОНСтитУЦиЯГА ªЗГАРтиШ ВА ¯ªШиМЧАЛАР КиРитиШ БªЙиЧА 
МУДДАтиДАН ОЛДиН ОВОЗ БЕРиШ ЖАРАёНи ЯКУНЛАНДи

19-26 апрель кунлари мамлакатимизнинг чет давлатлардаги 
дипломатик ваколатхоналари ҳузурида ташкил этилган 
референдум участкаларида Ўзбекистон конституциявий 
қонуни лойиҳаси бўйича референдумда муддатидан олдин 
овоз бериш жараёни бўлиб ўтди.

33 та иш ўрни ҳамда Шофиркон туманида  
умумий қиймати 20,7 миллиард сўм бўл-
ган 15 та лойиҳа ишга тушиши ҳисобига 
53 та иш ўрни яратилди.

Жумладан, Жондор тумани 
 “Алели” маҳалла фуқаролар йиғинида   
“Ислоҳот–98” фермер хўжалиги томони-
дан умумий қиймати 1,8 миллиард сўм 
бўлган “Маиший хизмат кўрсатиш ком-
плексини ташкил этиш” лойи ҳаси орқали 
20 та иш ўрни, Вобкент тумани “Работ
охун” маҳалла фуқаролар йиғинида “LUX 
PET PLAST” МЧЖ томонидан умумий қий-
мати 10,8 миллиард сўм бўлган, йиллик 
қуввати 350 минг дона турли ўлчамдаги 
пластмасса идишлар ишлаб чиқариш 
лойиҳасини амалга ошириш орқали  
10 та иш ўрни, Олот тумани “Бунёдкор” 
маҳалла фуқаролар йиғинида “ASLBEK 
DIYORA FAYZ” хусусий корхонаси то-
монидан умумий қиймати 4 миллиард 
сўм бўлган “Умумий овқатланиш шо-
хобчасини ташкил этиш” лойиҳасини 
амалга ошириш орқали 5 та иш ўрни, 
Пешкў тумани “Нав баҳор” маҳалла фуқа-
ролар йиғинида “PESHKO‘ NURAFSHON 
TRANS” МЧЖ томонидан умумий қий-
мати 1,5 мил лиард сўм бўлган “Мебель 
сотиш дўконини ташкил этиш” лойиҳаси-
ни амалга ошириш орқали 5 та иш ўрни, 
Шофиркон тумани “Хўжа Ориф” маҳалла 
фуқаролар йиғинида “Заҳратун маркет 
02” МЧЖ томонидан умумий қиймати 3,5 
миллиард сўм бўлган “Болалар ўйингоҳи 
ва умумий овқатланиш шохобчасини 
ташкил этиш” лойиҳасини амалга оши-
риш орқали 7 та иш ўрни яратилишига 
муваффақ бўлинди. 

Шу ўринда яна бир муҳим масала. 
Фармонда тадбиркорлар учун субсидия, 
кредит ва компенсациялар тоифалардан 
келиб чиқиб ажратилиши, улар учун со-
лиқ ставкалари ҳам ҳар хил бўлиши бел-
гиланган. Бу имтиёзлар, ўз навбатида, 
ривожланиши суст ҳамда шароити оғир 
туманларга тадбиркорларнинг инвести-
ция киритиши ва у ерда ишлаб чиқариш 
саноатини ташкил этишига замин ярата-
ди. 

Вилоятда айни йўналишдаги вазифа-
лар ижросига ҳам киришилди. Айниқса, 
тўртинчи тоифага кирувчи Олот, Вобкент, 
Пешкў, Жондор ва Шофиркон туманла-
рига бир қатор солиқ имтиёзлари берил-
ди.

Жумладан, юридик шахслардан оли-
надиган молмулк ва ер солиғи бўйича 
белгиланган энг кам қийматларга 0,3 
гача ҳамда якка тартибдаги тадбиркор-
лар учун қатъий белгиланган миқдордаги 
жисмоний шахслардан олинадиган даро-
мад солиғи бўйича 0,5 гача камайтирувчи 
коэффициент киритиш ҳуқуқи берилди.

4тоифадаги туманларда рўйхатдан 
ўтган ва шу ҳудудларда фаолият юри-
тадиган тадбиркорлик субъектлари учун 
айланмадан олинадиган солиқнинг ба-
завий солиқ ставкаси 3 фоиз этиб бел-
гиланди.

Юридик шахслардан олинадиган мол
мулк ва ер солиғи бўйича 2,5 миллиард 
сўм, қатъий белгиланган миқдордаги 
жисмоний шахслардан олинадиган да-
ромад солиғи бўйича 0,3 миллиард сўм 
ва айланмадан олинадиган солиқ бўйича 
1,7 миллиард сўм тадбиркорларнинг ўз 
ихтиёрида қолдирилди. Бу эса тадбир-
кор янада қаддини кўтаради, янги лойи
ҳаларни ишга туширади ва, энг муҳими, 
янги иш ўринларини яратиб, аҳоли банд
лигини таъминлашда давлатга кўмакчи 
бўлади, деганидир. 

Бироқ ҳудудлар ўртасидаги иқтисодий 
тенгсизликни қисқартириш, барча туман 



Бошланиши 1-бетда

УмУмхалқ овозига олиб чиқилаётган 
асосий қонУнимизни бирма-бир таҳлил 
этар эканмиз, Унда Президентимиз қўйган 
“бош мақсад — ҳар бир юртдошимиз УшбУ 
ҳУжжатни менинг конститУциям деб 
фахрланадиган мУкаммал даражага олиб 
чиқиш” ўз ифодасини тоПганини кўрамиз. 
юқоридаги фикрга ҳамоҳанг ўлароқ, янги 
таҳрирдаги бош қонУнимизда ростдан ҳам 
ҳар биримизнинг “мен”имиз бор.

Буюк ўзБек йўли

Бироқ бу сафаргиси бошқача бўлди: 
қиш қаттиқ, аниқроғи, ўзига ўхшаб келди. 
2016 йил кузида уйғонишни бошлаган ўз-
бек муҳитида кўз очиш, ўзлигини эслаш 
навбати табиатга ҳам тегди гўё. Аёзлари 
ҳовлимиздаги эллик йил ичида очиқда чи-
ниқиб кетган токларимизни қуритиш дара-
жасидаги қиш ҳаммамизни синади, аммо 
синдиролмади!

Бундан атиги иккиуч йил бурун бутун 
очунни титратган, шу кунгача 763 мил
лион кишига юқиб, 7 миллион инсон умрига 
завол бўлган, бизни ҳам четлаб ўтмаган 
“тожли оғу” қутурган паллалар, одатдаги-
дек, кўпчилигимизнинг эсимиздан чиқишга 
улгурди, десак адашмаймиз. Ўша ўта оғир 
ойларда Президентимиз, бугун биз милла-
тимизни асраш учун курашмоқдамиз, деб 
барчамизни сафарбарликка ундагани ҳали 
ҳам ёдимизда!

Шу маънода, табиатнинг мазкур икки 
имтиҳони ва уларга қарши жамиятимиз 
муносабатини салкам етти йилдан буён да-
вом этиб келаётган янгиланишлар жараёни 
орқали таҳлил этарканмиз, бир хулосадан 
ҳеч қочолмаймиз: янги Ўзбекистон тарихий 
босқичи ўз пайтида бошланган экан! Бўл-
маса... 

Кўклам ҳам бошқача — яхши келди! 
Ижтимоийсиёсий, иқтисодий турмушимиз-
нинг бу йилги баҳори ҳам киши баҳри дили-
ни очиб юборадиган, эндиги авлод хотира-
сида қоладиган воқеаларга бой бўлмоқда.

2016 йил сўнгги чорагидан киришилган, 
давлатимиз раҳбари сўзлари билан айтган-
да, “чалакам-чатти эмас, балки ҳақиқий 
бозор иқтисодиёти ва миллий манфаат-
ларимизга асосланган туб ўзгаришлар” 
натижаси саналмиш миллий рўзғоримиз-
нинг бугунги сифати ва кучини чамалаш 
учун шу йил 18 март куни юз берган воқеага 
диққатни тортган бўлардик. Тарихга кирган 
ушбу санада миллий етакчимиз Шавкат 
Мирзиёев Чирчиқ ва Қорасув дарёлари 
оралиғидаги 20 минг гектар майдонга эга, 
1 миллион аҳоли  яшашига мўлжалланган  
янги Тошкентнинг биринчи ғиштини қўйиб 
берди.   

Қандай улкан ва серхаражат, ҳар қандай 
давлат ҳам журъат этолмайдиган ишга қўл 
урилганини кўз ўнгимизга келтириш учун 
кўпчиликка яхши таниш, яқинузоқдаги 
донгдор шаҳарларнинг бу борадаги кўрсат-
кичларини келтириш етарли, деб ўйлаймиз: 
Бишкек — 16 минг гектар ва 1 миллион 100 
минг аҳоли, Душанбе — 20 минг 310 гек-
тар ва 1 миллион 200 минг аҳоли, Бонн —  
14 минг 100 гектар ва 335 минг аҳоли, Берн —  

516 гектар ва 140 минг аҳоли, Амстердам 
— 24 минг 365 гектар ва 900 минг аҳоли, 
Брюссель  — 3261 гектар ва 190 минг аҳо-
ли, Франкфурт 24 минг 831 гектар ва 765 
минг аҳоли, Барселона — 10 минг 130 гек-
тар ва 1 миллион 640 минг аҳоли, Хельсин-
ки 21 минг 380 гектар ва 656 минг 611 аҳо-
ли, Милан 18 минг 167 гектар ва 1 миллион 
400 минг аҳоли.

Янги Тошкентнинг ҳар жиҳатдан “ақл-
ли” бўлиши омилини ҳам кўздан қочирол-
маймиз. Демак, биз бунга ҳам қодирмиз! 
Ушбуга урғу бераётганимиз сабабсиз эмас, 
албатта. 

Гап шундаки, шаҳарсозлик маданияти 
4000, давлатчилиги 3000 йилга тенг мил-
латимиз ўтмишда жуда кўп шаҳарларга 
асос солганини бутун дунё билади. Улар-
дан бугун ҳам “тирик”, яъни узлуксиз яшаб 
келаётган Самарқанд, Бухоро, Хива, Тер-
миз, Қарши, Шаҳрисабз, Тошкент, Жиззах, 
Қўқон, Марғилон, Андижон сингариларнинг 
ёши камида 1000 йилга тақалиб, кўпчилиги 
20002700 йиллик ўтмишга эга. Амир Темур 
пойтахти Самарқанд эса 2800 йил билан 
бўйлаша олади.

Яқинда институтимизда ўтказилган 
илмий йиғинлардан бирида ўзбек шаҳар-
созлик маданиятининг кишилик, хусусан, 
Иккидарё оралиғи (Яқин Шарқ) ва Ҳараппа 

(Покистон) сингари маданиятларга кучли 
таъсири ҳақида сўз кетди. Жумладан, Сур-
хондарёдаги Жарқўтон ёдгорлиги майдони 
(100 гектар) Иккидарё оралиғидаги 21 та қа-
димги шаҳар майдонидан устунлиги, хусу-
сан, уларнинг энг каттаси 32 гектардан ош-
маслиги алоҳида урғуланди. Энг муҳими, 
бизнинг қадим Турон маданиятимиз инсо-
ният шаҳарсозлигига икки омилни киритга-
ни тасдиқланди: миллиметригача аниқлик-
даги ҳандасавий (geometry) меъморчилик 
ва боши берк кўчалар (laburinthos). 

Сополлитепа шаҳрининг тўғри тўртбур-
чак шаклда қад кўтаргани ва ҳар бир томо-
ни 84,2 метрга тенглиги 4000 йил бурунги 
аждодларимизнинг аниқ фанлар бўйича 
билимларидан далолат беради, албатта. 
Ҳолбуки, яқиняқингача бунинг тескариси 
уқтириларди: гўё илмфан ва маданият 
бизнинг ўлкага четдан — Яқин Шарқ ва 
Юнонистондан кириб келган. 

Юртимизнинг ҳар бир воҳасида бор 
ўнлаб ёдгорликларни тизимли равишда, 
мақсадга мувофиқ ва ақл билан ўрганишни 
уюштиролсак, боболаримиз яратиб кетган 
яна кўплаб, ўзимизни ҳам, очунни ҳам ҳай-
ратга солажак янгиликлар юзага чиқишига 
қаттиқ ишонамиз.

Шу билан бирга, шаҳарсозлик бобида 
тенгсиз билим, тажриба ва анъаналарга эга 
бўла туриб, жаҳон шаҳарсозлик тараққиёти 
саноатлашув инқилоби ўлароқ янги босқич-
га кириб, айни гуркираётган бир паллада 
бировларга қарамлик гирдобига тушиб қол-
ганимиз оқибатида борлиғимизнинг барча 
масалалари, жумладан, шаҳарларимизни 
ривожлантириш, янгиларини қуриш мус
тамлакачилар манфаати ва қошқовоғига 
боғлиқ бўлиб қолгани ҳам сир эмас.

Навоий, Зарафшон, Учқудуқ каби 
шаҳарлар кимларнингдир марҳамати ёки 
буюк бобомиз номини абадийлаштириш 
учун эмас, балки улар қад кўтарган тегра-
лардаги қимматли, нодир ва адоғи йўқдек 
қазилма бойликларимизни ўзлаштириш ва 
ташиб кетиш, яна камига ўлкани руслашти-
риш мақсадида яратилганини ким билмай-
ди, дейсиз.

Миллий давлатчилигимиз тикланган-
дан кейин оғир кечган илк йилларда янги 
шаҳар қуриш ҳақида оғиз очишнинг хона-
си келмагани табиий. Бироқ замонавий ва 
илғор шаҳарсозлик масаласида давлат 
сиёсатини йўлга қўёлмаганимиз бор гап. 
Узоққа бориб нима қиламиз: пойтахтимиз-
нинг бош режаси сўнгги бор 1966 йилги ер 
қимирлаши оқибатида туғилган шароитда 
тезда ишлаб чиқилиб, 1967 йили “СССР 
Министрлар Совети” томонидан тасдиқлаб 
берилганини бугун кўпчилик билмайди. 
Унинг йигирмайигирма беш йилга — 1991 
йилгача мўлжаллангани ўз даври учун та-
биий бўлгани ҳолда, давлат мустақиллиги-
мизни тиклаганимиз айнан шу санага тўғри 
келиши тасодиф, албатта. Бироқ Тошкент 
салкам 60 йилдан буён ўша советча бош 
режа негизида яшаб, ўсиб, кенгайиб кел-
гани ҳақиқатнинг ўзгинасидир. Мустамлака 
замонику, майли, лекин кейин бизга нима 
тўсқинлик қилгани сўроғига жавоб бериш 
энди биз тарихчиларнинг иши. 

Янги Тошкент ғоясининг туғилиши янги 
Ўзбекистон тарихий босқичимиз қонуният-
лари билан боғлиқлиги шубҳасиз...

1999 йили Вашингтонга уюштирилган 
расмий сафарда гуруҳимизнинг айрим 
 аъзоларида уйдагиларга бирон совға олиш 
илинжи баробарида, у пайтларда биз учун 
ўта тансиқ саналмиш гипермаркетни  ҳам 
ўз кўзимиз билан кўриш қизиқиши пайдо 
бўлди. Аммо элчилигимиздаги йигитлар-
нинг, пойтахтда бундай марказ йўқ, қўшни 
Виржиния вилоятига ўтишга тўғри келади, 
тушунтиришлари ҳафсаламизни пир қи-
ладиган ҳам эдики, йўл ўн бешйигирма 
дақиқа олишини эшитиб, барчамизнинг 

чиройимиз очилганини яшириб ўтирмай-
миз. Қисқаси, йўлга тушдик, шаҳар эса 
ҳеч тугамайди. Ваъда қилинган дақиқалар 
ҳам ўтиб бўлгач, хом сут эмган банданинг 
 “Вашингтондан қачон чиқиб кетамиз” саво-
лига, “Виржиниядамиз, гипермаркетга ҳам 
келиб қолдик ҳисоб” деган жавоби бугун 
ҳам худди кечагидек қулоқларимиз остида 
жаранглаб туради.

Яқиняқингача азим Тошкентдан бир қа-
дам четга чиқилдими, “вилоят бошлангани” 
шундоқ сезилиб турарди. Учтўрт кун бурун 
уловни устага кўрсатиб олиш керак, бен-
зин, ичимлик сув ғамлаб олиш керак... Хул-
лас, пойтахт шароитига кўниккан одам чет-
га чиқишдан олдин у томонларда йўқлиги 
аниқ ёки борлиги даргумон барча нарсалар 
билан қуролланган бўлиши замона зайлига 
айланган эди.

Шаҳар, қишлоқларимиз ўз меъморчили-
гию йўллари, хизматлар кўрсатишига кўра, 
пойтахтдагисидан яққол ажралиб тургани 
ҳам сир эмас. Тошкент ва вилоятлар мар-
казлариаро кескин фарқ мутаносиблиги 
вилоятлар ва туманлар марказлари, туман 
марказлари ва қишлоқлар ўртасида ҳам 
худди қандайдир ёзилганёзилмаган қону-
ниятга ўхшаб давом этарди. Очиғини айта-
диган бўлсак, вилоятларда нима сабабдан 
кўп қаватли, баланд иморатлар оммавий 

қурилмаслиги, йўлларнинг сифатсизлиги, 
ичимлик сув, оқова тизимининг ё йўқлиги, ё 
пойтахтдагидек эмаслиги кучли ҳайронлик 
уйғотарди. Мазкур қарамақаршиликлар 
иқрори Тошкентимизнинг шундоқ ҳам чет 
элдаги илғор давлатлар пойтахти у ёқда 
турсин, вилоятлари марказларидан ортда 
қолаётгани туйғуси билан аралашиб, киши-
ни қандайдир шахсий ва миллий ожизлик 
ҳолатига солган пайтлар ҳам бўлганини 
тан оламиз (масалан, Украинада пойтахт 
Киевдан ташқари Харьков шаҳрида 1975 
йилдан,  Днепр шаҳрида эса 1995 йилдан 
метро борлигини билганимиз учун ҳам).

Янги Ўзбекистон сифатларидан бирини, 
ҳеч шубҳасиз, миллий шаҳарсозлигимизда 
очилган янги саҳифа билан боғлаш адо-
латдан бўлади. Вилоят, туман марказлари 
эски тушунчадаги “марказ”дан фарқли ра-
вишда чин маънодаги шаҳарларга айланиб 
бормоқда. Жойларда янги Ўзбекистон мав-
зелари замонавий тизими яратилаётгани 
эса, XXI аср шаҳарсозлик тараққиётимиз-
да ўзига хос илғорлик касб этаётгани ҳам 
яққол кўриниб турибди.

Метронинг “Ўзбекистон” бекатидаги чор-
раҳага Халқлар дўстлиги майдони, Алишер 
Навоий кўчасидан келаверишдаги йўл ёқа-
сида қандайдир учтўрт йил ичида пайдо 
бўлган, чиндан ҳам осмонўпар иморатлар 
йиғиндисига ҳар сафар кўзимиз тушганда, 
бир савол, бир хулоса ва бир туйғу туғила-
ди: “нега илгари қурмаганмиз, қурса бўлар 
эканку”. 

Trilliantчи? Ўзига хос салобатли гўзал-
ликка эга мазкур иморат, Nest One ва бошқа 
қатор маҳобатли бинолар яратилишини та-
рихий тафаккуримиздан ўтказар эканмиз, 
миллатимизнинг энг улуғи, кишиликнинг 
энг буюги Амир Темур бобомизнинг, ким-
ки бизнинг куч-қудратимизни билмоқчи 
бўлса, биз қурдирган иморатларга боқ-
син, сўзлари эсга тушаверади. Тушибгина 
қолмай, яна бир хулосага ундайди: мил-
латнинг кучқудратини юзага чиқариш учун 
унга, аввало, эркинлик бериш лозим экан. 
Янада чуқурлашсак, шу тариқа юзага чиқа-
рилган кучқудрат яратувчилик ва эзгуликка 
йўналиши учун эса, унга — миллатга тўғри 
ва оқилона йўл кўрсатиш керак экан! 

Шу маънода, олтмиш йил деганда, ниҳо-
ят, Тошкентнинг 2045 йилгача бўлган Бош 
режаси лойиҳасининг ишлаб чиқилганини 
алоҳида урғулаш лозим. Давлатимиз раҳ-
бари бошчилигидаги, Буюк Британия, Син-
гапур ва Туркия мутахассислари — дун ё
нинг соҳа бўйича энг салоҳиятли кучлари 
жалб этилган ушбу ташаббус Ўзбекистон-
гина эмас, балки биздан ташқаридаги жуда 
катта кенгликлар учун ақлзаковат, юксак 
сифат ва нозик дид ибрати бўлишига ишо-
намиз. Негаки, икки дарё оралиғида қурил-
ган шаҳарлар тарихан ана шундай мақомга 
эга бўлиб келган. 

Мавзуга тегишли яна бир гап шуки, 
Президентимиз Шавкат Мирзиёев янги 
Ўзбекис тонимизнинг илк кунларидан Тош-
кентга алоҳида ва узлуксиз эътибор бе-
риб келаётгани, пойтахтни жаҳон сиёсий, 
иқтисодий ва маданий марказларидан би-
рига айлантириш йўлида изчил ва узоқни 
кўзлаб, пишиқ ўйланган сиёсат олиб бора-
ётганини сезиш қийинмас. Шу билан бир-
га, мазкур сиёсат авваллари бўлганидек 
ураурачилик ва одамларни қийнаш орқа-
ли эмас, юқорида тилга олинган омил —  
миллий етакчимизнинг ўзи асос солган 
эркинлик муҳити ўлароқ юзага чиқарилган 
кучқудратга суяниб олиб борилаётганини 
ҳам урғулаш даркор.

1966 йилги ер қимирлаши баҳона Тош-
кентда яратилган янги мавзелардан бири 
“Октябрь массиви” экани, унинг ўзига хос 
маркази эса “Штаб” бекати бўлганини тош-
кентликлар яхши билади. Болалик, ўспи-
ринлик кезларимизда, бу ер қачонлардир 
ҳарбийлар турган “штаб” бўлганмикан, деб 
ўйлардик. Бу сир талабалик йилларимиз-
нинг биринчисида — пахтага чиққанимизда  

“очилди”: у ерда ҳам “штаб” борлиги ва 
унинг бирданбир вазифаси кунлик режа 
сўзсиз адо этилишини таъминлаш, мазкур 
“олий мақсад” йўлидаги ҳар қандай тўсиқ, 
керак бўлса, инсонни ҳам бартараф этиш 
экани маълум бўлди (“пахтадан қочган” 
талабани ўқишдан ҳайдаш даражасигача 
борилганини эслайлик). 

Мустамлакасовет даврида туман, 
шаҳар, вилоят, республика, “союз” миқёси-
да бажариладиган ҳар қандай каттароқ иш-
нинг бошида “штаб” турган ҳамда партия 
ва совет ҳокимиятининг энг юқори бўғинию 
энг қуйидагилари топшириқлари сўзсиз 
адо этилишига жавобгар бўлган.  Қизиғи, 
бу “анъана” истиқлол йилларида ҳам —  
яқиняқингача давом этган ва  табиий 
 саналган.

Ўн бешйигирма йиллар бурун ишимиз 
тушиб Олмазор туман ҳокимини қидириб 
ишхонасига борсак, ёрдамчиси, “йўқ, уч ой-
дан буён “Эски жува”да таъмирлаш ишла-
ри кетмоқда, ҳоким “штаб” бошлиғи, бир
бир келиб кетяпти, зарур юмушингиз бўлса, 
ўша ердан топасиз”, деб қолди. 

Қаранг, битта бозорни тартибга келти-
риш учун бутун бир туман ҳокими бир неча 
ой ўша ерда “ётиб” ишласа ва бу нима-
дан далолат? Ишчанликданми ёки ишни 
ташкил этиш тизими тўғримаслигиданми? 
Шунга яраша сифат бўлса майли эди (бо-
зор битаётган кунларда йўлимиз тушиб, 
унга кираверишдаги пештоққа катта ҳарф-
лар билан “DEXQON BOZORI” деб ёзиб қў
йилганига кўзимиз тушдию, дарҳол ҳокимга 
қўнғироқ қилиб, “dexqon”даги учинчи ҳарф 
юмшоқ “h” билан ёзилиши кераклигини 
уқтирдик. Хато тез кунларда тўғриланди)...

Масаланинг бу жиҳатига урғу бераётга-
нимизнинг сабаби бор. Миллий етакчимиз 
илк пайтлардан қаттиқ уқтириб келаётган 
омиллардан бири — ҳар бир давлат хиз-
матчиси ўз аравасини ўзи тортиши зарур-
лиги, бир юмушнинг бошига ўз ишининг 
устаси топиб қўйилса, унга назорат керак-
маслигидир. 

Бутун юртимизда бўлгани каби Тошкент-
даги барча йирик иншоотлар, мавзелар, 
корхоналар қурилишига Президентимиз 
шахсан бошқош бўлаётганини кўриб кел-
моқдамиз. Ҳали замонавий ва илғор қурув-
чилик тизимимиз тўлиқ оёққа туролмагани, 
эндиги ёндашувлар мазкур тизим учун бу-
тунлай янгилик экани шароитида бу жуда 
ҳам оқилона ва зарурий ишдир, албатта. 
Ўзига ташлаб қўйилса, эскича қараш ва 
одатлар панд бериб қўйиши ҳеч гап эмас... 

Шу билан бирга, юқорида тилга олин-
ган, чиндан ҳам улкан қурилишлар — ос-
монўпар, чўққисига қараган кишининг дўп-
писи тушиб кетадиган, йирик иморатлар, 
марказлар “штаб”ларсиз, энг муҳими, 
ўзимизнинг қоракўз ишбилармонларимиз 
уринишлари билан қад кўтараётганини биз 
учун тарихий ютуқ, дея баҳолаган бўлар-
дик. Негаки, бу — жамиятимизда ўз ара-
васини ўзи тортишга қодир авлод борлиги, 
яқиняқингача фақат давлатнинг қўлидан 
келадигандек туюлган каттакатта ишларни 
бажаришга қодир хусусий ташаббускорлик 
тарбияланаётгани далили! Бу — юртдош
ларимизнинг сўнгги 150 йил ичида ўлдириб 
келинган “ички мени” тирилиб бораётгани-
нинг ёрқин тасдиғи!

Сўнгги қадрият — “ички мен” ҳақида сўз 
кетганда, бу галги кўкламнинг эсда қола-
диган, аниқроқ айтсак, тарихга кирадиган 
яна бир жиҳати бўйича алоҳида фикр юри-
тиш жоиз кўринади. У ҳам бўлса, мана бир 
йилдирки, ижтимоийсиёсий турмушимиз 
марказида бўлиб келаётган масала — 30 
апрелда янги таҳрирда тайёрланган Конс
титуциямиз бўйича референдум бўлиб 
ўтиши.

Умумхалқ овозига олиб чиқилаётган 
Асосий қонунимизни бирмабир таҳлил 
этар эканмиз, унда Президентимиз қўйган 
“бош мақсад — ҳар бир юртдошимиз 
ушбу ҳужжатни менинг Конституциям 

деб фахрланадиган мукаммал даража-
га олиб чиқиш” ўз ифодасини топгани-
ни кўрамиз. Юқоридаги фикрга ҳамоҳанг 
ўлароқ, янги таҳрирдаги Бош қонунимизда 
ростдан ҳам ҳар биримизнинг “мен”имиз 
бор.

Ушбу ҳақиқат муқаддимадаёқ яққол 
кўринади: “давлатчилигимиз ривожи-
нинг уч минг йилдан зиёд тарихий таж-
рибасига, шунингдек, жаҳон цивили-
зациясига беқиёс ҳисса қўшган буюк 
аждодларимизнинг илмий, маданий ва 
маънавий меросига таяниб” сўзларида 
миллатимизнинг тарихий “мен”и тўлиқ му-
жассам, албатта. Яъни бизнинг узоқ узоқ 
замонларга бориб тақаладиган, улкан 
салтанатлар қуриб, минтақаларни бир-
лаштирган, оламни бошқарган ўз сиёсий 
тафаккуримиз бўлган ва бугун ҳам бор, 
бизга давлатчилик бобида ақл ўргатиш-
нинг кераги йўқ! Кишилик илмиймаданий 
тараққиёти, маънавий камолотининг тамал 
тошини қўйган буюк боболаримиз бор. Биз 
руҳий далда — ўзлигимиз кучини, энг авва-
ло, улардан оламиз! 

19моддадаги биз учун мутлақо янгилик 
саналмиш “Инсон ҳуқуқ ва эркинлик-
лари ҳар кимга туғилганидан бошлаб 
тегишли бўлиши”нинг эътирофини ҳали 
кўп таҳлил қилишимизга тўғри келади, деб 
ўйлаймиз. Негаки, одамнинг ҳақлари ва эр-
кинлиги аслида унинг “мен”идир. 

“ҳар ким уй-жойли бўлиш ҳуқуқи-
га эга” деб бошланадиган 47моддани 
19модда билан уйғун, аниқроғи, унинг 
мантиқий ва адолатли давоми ўлароқ қа-
бул қилиш керак, деб ишонамиз. Бу дунёда 
тириклик борки, ўз уйи, теграси бор. Мил-
лионлаб йилларни табиий бошпаналар — 
ғорлар, ўйиқларда ўтказиб келган инсон  
10 минг — 12 минг йиллар бурун, жуда жўн 
бўлсада, уй қуришни бошлагани маълум. 
Юрт, ўчоқ тушунчаларининг илдизлари ҳам 
камида ўша пайтларга бориб тақалиши 
шубҳасиз. 

Мустамлака даврида аждодларимиз-
нинг ҳовлижойи очиқчасига зўравонлик 
ва қўрқитиш, ўлдириш ва қамаш йўллари 
билан тортиб олингани ўз йўлига, лекин 
истиқлол йилларида ҳам мазкур “анъана” 
барчамизнинг кўз ўнгимизда моҳиятан да-
вом эттирилганига ҳали жўяли баҳо бер-
ганимизча йўқ. Сўз кетаётган моддадаги 
“ҳеч ким суднинг қарорисиз ва қонунга 
номувофиқ ҳолда уй-жойидан маҳрум 
этилиши мумкин эмас”лиги ҳам худди 
шу — бир аср давом этиб келган, энг сўнгги 
йиллардагина чек қўйилган воқелигимиз 
ҳамда миллий етакчимиз илк кунларданоқ 
қаттиқ киришган масала — мулк дахлсиз-
лиги узилкесил таъминланишини ўзида 
акс эттиради, албатта.

68моддага киритилаётган тарихий ян-
гилик — ернинг, қонун доирасида албат-
та, хусусий мулк бўлиши мумкинлигини 
ҳеч нарса билан тенглаштириб бўлмайди, 
деб санаймиз. Президентимиз ташаббу-
си билан икки йилча бурун деҳқончиликка 
мўлжалланмаган ер майдонларини хусу-
сийлаштириш мумкинлигининг қонуний 
асоси яратилган эди ва бу ўша пайтдаёқ 
инқилобий воқеа саналганди. Бу тарихий 
иш қимматини совет ҳокимияти азобини 
тортган халқлар яхши тушунади. Минглаб 
йиллар давомида шаклланибсайқалланиб 
келган хусусий мулкчилик, айниқса, ерга 
эгалик ҳуқуқининг қандайдир иккиуч йил-
да бутунлай йўқ қилиб ташланишини та-
саввур қилиш бугун ўта оғирдир. Бироқ бир 
асрча бурун бу миллатимиз учун фожиали 
воқелик эди. Оқибатда, аждодларимиз бир 
зумда далабоғларидан ташқари, неча юз 
йиллардан буён туп қўйиб, палак ёзиб ке-
лаётган уйжойи қад кўтарган ер майдонла-
ридан ҳам умрбод мосуво этилиб, ёппасига 
“фойдаланувчилар”га айланганқолган. Шу 
тариқа, миллионлаб кишилардаги эгалик 
туйғуси, унинг ортидан юрт қайғуси йўқо-
тилган, яшаш ва интилиш қобилиятининг 
ўқ илдизи чопиб ташланган... 

Миллий етакчимиз янги Тошкентнинг 
биринчи ғиштини қўйиш муносабати би-
лан йиғилганлар, айниқса, шаҳар кенгаши 
депутатлари диққатини пойтахтда олиб бо-
рилаётган каттаданкатта ишлар, хусусан, 
энергия тизимини тубдан ислоҳ этишга 
йўналтириладиган триллионлаб маблағ са-
марали бўлишини қатъий назорат қилишга 
қаратганига гувоҳмиз. 

Ҳақиқатни айтганда, мана олти ярим йил-
дирки, Президентимиз тегишли соҳалар, 
бошқарув раҳбарларини хотиржамликка 
берилмаслик, ураурачилик, қарсакбозлик, 
хўжакўрсинчилик сингари асрий —  

эгалик туйғуси, юрт қайғуси, интилиш қо-
билияти йўқотилиши ўлароқ туғилиб, не-
чанеча авлодлар онги, қони ва феълига 
сингдириб юборилган иллатлардан сақла-
нишга ундаб келмоқда. Ожиз фикримизча, 
миллатимиз ва давлатимиз етакчиси учун, 
бир томондан, энг оғриқли масала, иккинчи 
томондан, энг муқаддас вазифа ҳам, асли-
да, ўзбекнинг эндиги авлодини мазкур ил-
латлардан холи ва озод кўришдир!

Бош тузугимизнинг янги таҳририда туб-
дан ўзгартирилаётган XXI боб (маҳаллий 
давлат ҳокимияти асослари. Фуқаро-
ларнинг ўзини ўзи бошқариш органла-
ри) ҳам ана шу — тарихий заруратга ай-
ланган марра сари хизмат қилиши ва унинг 
конституциявий негизини яратиб беришига 
ҳеч шубҳа қилмаймиз. 

120моддадаги “вилоят, туман, шаҳар 
ҳокими лавозимини эгаллаб турган шахс 
бир вақтнинг ўзида халқ депутатлари 
Кенгашининг раиси лавозимини эгалла-
ши мумкин эмас”лиги қоидаси маҳаллий 
бошқарувнинг Президентимиз жорий этиб 
келаётган замонавий тизимига узилкесил 
ўтилганини Асосий қонун даражасида муҳр-
лаб қўймоқда. Агар маҳаллий ҳокимиятчи-
лигимиз яқиняқингача мустамлакасовет 
даври маъмурийбуйруқбозлик тизими анъ-
ана ва кўникмалари ўлароқ ишлаб келгани 
кўзда тутилса, мазкур янгиликни, ҳеч бир 
муболағасиз, инқилобий, деса бўлади. Не-
гаки, келаётган якшанба куни овоз беража-
гимиз Конституциямизнинг ишлаб кетишию, 
яна кўпданкўп ва эзгу режаларимиз, уму-
ман, янги Ўзбекистонимиз тақдири пировар-
дида, маҳалла ва туманларда ҳал бўлади! 
Негаки, туриштурмушимиз худди шу тегра-
ларда қайнайди — туғилиш, тарбияланиш, 
билим олиш, ижод қилиш, соғлиқни сақлаш, 
ишлаш, оила қуриш, дам олиш, қувониш, 
қариш, эҳтиёжманд бўлиш... Хуллас, инсон 
ва жамиятга хос ҳамда табиий саналмиш 
барчабарча яхшиёмон ҳодисаю воқеалар 
шу доирада юз беради! Мавқе ва мартаба, 
иқтисодий имкони ва ижтимоий тоифасидан 
қатъи назар, ҳар ким шу ҳудудда яшайди!

Агар узоқ йиллар ана шундай ҳал қи-
лувчи омил атайин инкор этиб келингани, 
пойтахтдек маконда чорак аср туман кен-
гашлари йўқ бўлгани, демак, халқчиллик 
инкор этилгани жамиятимиз ва ҳар би-
римиз ҳаёти учун ўта қимматга тушгани 
инобатга олинса, Президентимиз Шавкат 
Мирзиёев томонидан 2016 йил октябрда, 
ҳали бирон ким бу ҳақида сўз айтиш у ёқда 
турсин, ўйлаб кўришга ҳам чоғланмаган 
пайтда ўртага ташланган — “бир шахснинг 
ҳам ҳоким, ҳам маҳаллий кенгаш бошлиғи 
бўлиши амалиётидан воз кечиш”га оид ғоя-
нинг Бош қонунимиздаги ифодасининг аҳа-
мияти янада ошишига ишонамиз. 

Бу йилги кўкламни эсда қоларлик қилган, 
унинг чиройини янада очиб юборган, унга 
тағинда инсонийлик бахш этган куч ра-
мазоннинг айни шу ойларга тўғри келгани 
бўлди. Янги Тошкентга бағишланган йиғи-
лишда миллий етакчимиз билдирган мана 
бу фикр эса, иймонэътиқод, меҳроқибат, 
инсофадолат, ҳалолликпоклик — маъна-
вий юксалишимиз йўлида ҳар биримизга 
сабоқ, жамият учун катта далда бўлганига 
заррача иккиланмаймиз: “Имомларимиз 
ифторликка танланган эмас, танлан-
маган уйларга борсинлар, ўша уйларга 
файз кирсин. негаки, биз битта миллат, 
битта давлатмиз!”.

Рўза ойи ҳам тугаб, ҳайит намозлари 
ўқилди. Ким бўлишидан қатъи назар, бар-
ча мусулмонларни бирлаштирадиган си-
новли ой ҳам ортда қолди. Тайёрланиш, 
муҳокама қилиш жараёнида ҳар биримиз-
ники бўлишга улгурган Бош тузугимизга 
овоз берар эканмиз, ушбу тарихий ҳужжат 
орзуҳавасларимиз, режаинтилишлари-
мизни ўзида акс эттириши, ўзимизга яра-
ша имконларимиз юзага чиқиши учун тенг 
шароит яратиши баробарида биздан янги 
 Ўзбекистонимизни қуриш йўлида ҳар қан-
дай ҳолатда ортга чекинмаслик, ўз усти-
мизда тинимсиз ишлаш, оғир меҳнатдан 
қочмаслик, тарихий зарурат бўлмиш ян-
гиланишлар, ўзгаришлар учун курашдан 
тоймасликни ҳам тақозо этади. Бунинг учун 
бизга нима керак?

Янги Ўзбекистонимиз асосчиси, янги 
Конституциямиз ташаббускори Шавкат 
Мирзиёевнинг март ойи Термиздаги чиқи-
шида мана бу — чин юракдан ва онгли 
равишда айтган сўзини бутун дунё эшит-
ди, тан берди: “миллатим, халқим, буюк  
Ўзбекистонимнинг манфаати учун 
 жонимни беришга ҳам тайёрман!”.

Биз ҳам тайёрмиз!

Азамат ЗИЁ,
ФА Тарих институти 
директори, тарих фанлари 
доктори, профессор

68-моддага киритилаётган тарихий янгилик —  
ернинг, қонУн доирасида албатта, хУсУсий 
мУлк бўлиши мУмкинлигини ҳеч нарса 
билан тенглаштириб бўлмайди, деб 
санаймиз. Президентимиз ташаббУси 
билан икки йилча бУрУн деҳқончиликка 
мўлжалланмаган ер майдонларини 
хУсУсийлаштириш мУмкинлигининг 
қонУний асоси яратилган эди ва бУ ўша 
Пайтдаёқ инқилобий воқеа саналганди. бУ 
тарихий иш қимматини совет ҳокимияти 
азобини тортган халқлар яхши тУшУнади. 

БИЗ ²АМ ТАЙЁРМИЗ!



нуқтаи назар

анжуман

Тадбиркорлар ва ишбилармонлар ҳа-
ракати — Ўзбекистон Либералдемократик 
партияси конституциявий ислоҳот ташаб-
бусини бир овоздан ёқлаб чиққанида ана 
шу жиҳатларни инобатга олиб ҳаракат қил-
ган эди. Чунки қабул қилинганига 30 йил-
дан ошган амалдаги Бош қонун меъёрла-
ри давр шиддатини тўлиқ акс эттиролмай 
қолаётганди. Ҳатто партиямиз электорати 
манфаатларини ишончли муҳофазалаш 
ҳам янги Асосий қонунга эҳтиёжни кучай-
тираётганди.

Конституциявий комиссия томонидан 
қарийб бир ярим йил оралиғида халқимиз-
нинг хоҳишистаги, таклиф ва мулоҳазала-
ри инобатга олинган ҳолда тайёрланган, 
қизғин муҳокамалардан сўнг Олий Маж-
лиснинг ҳар иккала палатасида қабул қи-
линган янги таҳрирдаги Конституция амал-
дагисидан 65 фоиз ўзгаргани, моддалар ва 
нормалар сезиларли равишда ошгани ҳам 
бежиз эмас.

Уларнинг ҳар бири “Инсон қадри 
учун” ғоясига мослиги нуқтаи назаридан 

 қайтақайта ҳуқуқий экспертизадан ўтка-
зилгани диққатга сазовордир. Бу жараёнда 
юртимизнинг етук мутахассислари бароба-
рида чет эллик экспертлар ҳам фаол ишти-
рок этди. Ҳар бир сўзни қўллаш юзасидан 
баҳслар қизғин кечди. Пировардида, ло
йиҳанинг чин маънода халқ Конституцияси 
мақомига кўтарилишига эришилди.

Юқоридаги фикрлар тасдиғини мод-
дамамодда таҳлил давомида ҳам яққол 
кўриш мумкин. Мисол учун, 65моддада 
“Ўзбекистоннинг фуқаролар фаровон-
лигини оширишга қаратилган иқтисо-
диётининг негизини хилма-хил шакл-
лардаги мулк ташкил этиши, давлат 
бозор муносабатларини ривожланти-
риш, ҳалол рақобат учун шарт-шароит-
лар яратиши, истеъмолчининг ҳуқуқла-
ри устуворлигини ҳисобга олган ҳолда 
иқтисодий фаолият, тадбиркорлик ва 
меҳнат қилиш эркинлигини кафолатла-
ши” ўз аксини топмоқда. Шу модданинг 
кейинги қисмида эса “Ўзбекистон Респуб-
ликасида барча мулк шаклларининг тенг 
ҳуқуқлилиги ва ҳуқуқий жиҳатдан ҳимоя 
қилиниши таъминланиши” қатъий белги-
лаб қўйилмоқда.

Тўғри, хусусий мулк дахлсизлиги билан 
боғлиқ норма амалдаги Конституцияда ҳам 
мавжуд. Бироқ унда мулкдорни ўз молмул-
кидан маҳрум этишда суд қарорига асос
ланишига жиддий урғу берилмагани са-
баб турлича талқинлар юзга келаётганди. 

 Партиямиз электорати таъбири билан айт
ганда, ушбу меъёрни қўллашда маҳаллий 
ҳокимият қарорларига устуворлик бериб 
келинаётгани сир эмасди. Янги таҳрирдаги 
Конституция ҳаётга жорий этилгач, бундай 
ҳолатларга тўлиқ барҳам берилади.

Мулкдор ўзига тегишли молмулкка ўз 
хоҳишича эгалик қилиши, фойдаланиши 
ва тасарруф этишини ифодаловчи ке йинги 
модда ҳам янги норма билан тўлдирилгани 
эътиборга молик. Эндиликда “мол-мулк-
дан фойдаланиш атроф-муҳитга зарар 
етказмаслиги, бошқа шахсларнинг, жа-
мият ва давлатнинг ҳуқуқларини ҳамда 
қонуний манфаатларини бузмаслиги 
керак”лигига оид норма Асосий қонунга 
киритилмоқда. Хўш, бу нимани англатади? 
Кўряпмизки, айрим мулкдорлар томонидан 
атрофмуҳитга зарар етказиш (дарахтларни 
кесиш, ҳавони ифлослантириш ва  ҳоказо) 
кун мавзусига айланиб, кўп ҳолларда аҳоли 
норозилигига сабаб бўлаётир. Яъни мулк
дор бўлиш ҳуқуқи ўзганинг тоза табиатга 
бўлган ҳуқуқини чекламаслиги даркор.

“Давлат қулай инвестициявий ва иш-
билармонлик муҳитини таъминлайди”, 
дея бошланувчи 67модда ҳам тўлиқ пар-
тиямиз электорати манфаатларига хизмат 
қилади. Зеро, унинг кейинги қисмида “тад-
биркорлар қонунчиликка мувофиқ ҳар 
қандай фаолиятни амалга оширишга ва 
ўз фаолияти йўналишларини мустақил 
равишда танлашга ҳақли”лиги принципи 

ўз ифодасини топган. Ўзбекистон ҳудудида 
иқтисодий макон бирлиги, товарлар, хиз-
матлар, меҳнат ресурслари ва молиявий 
маблағларнинг эркин ҳаракатланиши кафо-
латланиши қайд этилган.

Янги таҳрирдаги Бош қонунимизнинг 
68моддасида “ер, ер ости бойликлари, 
сув, ўсимлик ва ҳайвонот дунёси ҳамда 
бошқа табиий ресурслар умуммиллий 
бойлик” ҳисобланиб, улардан оқилона 
фойдаланиш зарурлиги ва улар давлат 
муҳофазасида экани таъкидланган. Ер 
қонунда назарда тутилган ҳамда ундан 
оқилона фойдаланишни ва уни умуммил-
лий бойлик сифатида муҳофаза қилишни 
таъминловчи шартлар асосида ва тар-
тибда хусусий мулк бўлиши мумкин.

Ерни хусусийлаштиришга рухсат эти-
лиши билан боғлиқ норма Конституцияга 
киритилаётгани жуда катта янгиликдир. 
Узоқ йиллар мобайнида Ўзбекистонда ерга 

нисбатан хусусий мулк ҳуқуқи тўлақонли 
жорий этилмагани ҳақиқий мулкдорлар қат-
лами етарлича шаклланмаслигига, ернинг 
товар сифатида бозор муомаласига кири-
тилмаслигига ҳамда хорижий инвесторлар-
нинг миллий иқтисодиётга нисбатан ишон-
чи пасайишига олиб келди. Шу боис, ушбу 
норма янги таҳрирдаги Конституциядаги 
инқилобий ўзгаришлардан бири сифатида 
мулкчилик муносабатлари ривожини ойдин 
йўлга олиб чиқади.

Ернинг хусусий мулк сифатида эътироф 
этилиши партиямиз электоратининг салмоқ-
ли қисмини ташкил этувчи фермерларга ҳам 
тараққиёт эшикларини очиб бериши шубҳа-
сиз. Зотан, хусусийлаштирилган ер участ-
каси мулкдори ерни сотиш, ҳадя қилиш, 
айирбошлаш, гаровга қўйиш, мерос қилиб 
қолдириш каби ҳуқуқларни қўлга киритади. 

Хусусий мулк бўлган ерни давлат фақат 
мулкдорнинг розилиги билан, шартнома 

асосида бозор нархида жамоат эҳтиёжла-
ри учун қайта сотиб олиши мумкин. Яъни 
ер “снос”га тушиб кетмайди, давлат ерни 
келишилган нархда сотиб олган тақдирда-
гина у қайтарилиши мумкин. 

Эркин бозор иқтисодиёти шароитида 
давлатнинг иқтисодий жараёнларни бош
қаришга доир конституциявий вазифа ва 
функцияларини аниқ белгилаш муҳим 
аҳамият касб этади. Бу йўналишдаги кенг 
қамровли ислоҳотларга қарамай, тадбир-
корлик фаолиятига аралашиш ёки тўсқин-
лик қилиш каби ҳолатларга ҳануз гувоҳ 
бўлмоқдамиз. Ҳатто, ушбу ҳаракатлар учун 
жавобгарлик киритилгани ҳам уларнинг 
олдини олишга лозим даражада имконият 
бермаяпти.

Яна бир жиҳат эътиборни тортмай қўй-
майди. У ҳам бўлса, тадбиркор учун ўз 
фаолиятининг йўналишини мустақил ра-
вишда танлаш қанчалик аҳамиятли, деган 
саволнинг аниқ ва қисқа жавобидир. 

Биринчидан, бу тадбиркорлар учун 
иқтисодиётнинг барча соҳа ва тармоқла-
рида фаолият юритиш имкониятини тақ-
дим этади. Бунда муайян фаолият билан 
шуғулланишга қонун ҳужжатлари билан 
тақиқ қўйилмагани талаб этилади, холос. 

Иккинчидан, бу тадбиркорларга ўз биз-
нес стратегияларини бошқалар, давлат 
органи ва унинг мансабдор шахсларининг 
ўзбошимчалик билан аралашувисиз ишлаб 
чиқиш ва амалга ошириш имкониятини бе-
ради. 

Янги таҳрирдаги Конституциямизда 
монополистик фаолиятни бозор қонуният-
ларига амал қилган ҳолда тартибга солиш 
назарда тутилмоқда. Чунки иқтисодиётдаги 
ҳар қандай монополлашувдан барча бир-
дек азият чекади: мижоз ҳам, тадбиркор 
ҳам, давлат ҳам. Шу боис, давлатнинг мо-
нополистик фаолиятга қарши курашишдек 
муҳим вазифани ўз зиммасига олиши биз-
нес ҳамжамиятининг ҳам, фуқароларнинг 
ҳам манфаатига мос келади.

Конституцияга ушбу норманинг кири-
тилиши товар ва хизматлар бозорининг 
барча иштирокчилари учун тенг иқтисо-
дийҳуқуқий имкониятлар яратиш орқали 
тадбиркорлар ўртасида ҳалол рақобатни 
ривожлантиришга ҳамда ишлаб чиқаришга 
янгиликларни тезкор жорий этиш орқали 
самарадорлиги ортишига хизмат қилади.

Бир сўз билан айтганда, киритилаётган 
мазкур ўзгартиш ва қўшимчалар “қонунда 
тақиқланмаган ҳар қандай фаолиятга 
рухсат берилади” тамойили асосида тад-
биркорлик фаолиятини давлат томонидан 
тартибга солишнинг асосий мезонларини 
конституциявий даражада мустаҳкам-
лайди. Шу билан бирга, қонунда назарда 
тутилган ҳолатларда ерни хусусий мулк 
қилиб бериш механизмлари амалиётга жо-
рий этилади. Буни халқимиз анчадан буён 
кутаётган эди.

тАДБиРКОРГА ЭРКиНЛиК 
ЭШиКЛАРи ОЧиЛМО¯ДА
Бу имкониятдан фойдаланиш учун улар 

¿ºлида ³у¿у¿ий асос бºлиши кифоя
Муайян қонун-қоидаларсиз жамият бўлмаганидек, 
Конституциясиз давлатни тасаввур қилиш мушкул. 
чунки у ҳар бир мамлакатнинг Асосий қонуни саналади. 
қонунларга таянган мамлакат равнақ топади. қонунларга 
итоат қилган халқ фаровонликка эришади. Бунинг учун 
Конституция меъёрлари ҳам замон талабларига, глобаллашув 
чақириқларига жавоб бериши зарур. Инсон қадри ва 
шаънининг ҳимояси кафолатланган бўлиши, меҳнат қилиш 
ва даромад топиш, мулкдор бўлиш ва мулкка эгалик ҳуқуқи 
таъминланиши лозим.

Актам ҲАИТОВ,
Олий Мажлис Қонунчилик 
палатаси Спикери 
ўринбосари

Сўнгги йилларда хорижий инвесторлар-
нинг юртимизга қизиқиши ортиб бормоқда. 
Буни мамлакатимиз иқтисодиётига кири-
тилаётган хорижий инвестициялар ҳажми 
охирги йилларда ўн баробар ошиб, қарийб 
40 миллиард долларга етгани мисолида 
ҳам кўриш мумкин. Бу, биринчи навбат-
да, диёримизда қулай инвестицион муҳит 
яратилгани билан боғлиқ бўлса, бошқа то-
мондан, иқтисодиётимиздаги ривожланиш 
кўрсаткичи кескин ўсиб бораётганини дунё 
ҳамжамияти ҳам эътироф этаётганининг 
тасдиғи. 

Биргина мисол, пандемия авж олган 
даврда ташқи бозорлардаги оғир вазият-
га қарамасдан, мамлакатимиз иқтисодий 
ўсишнинг ижобий динамикасини сақлаб 
қолди. 2021 йилда бу кўрсаткич 7 фоиздан 
ошди. Хусусий бизнесни қўллабқувват-
лаш энг муҳим вазифалардан бирига ай-
ланиб, ўтган даврда солиқларнинг умумий 
сони 13 тадан 9 тага қисқарди, айрим со-
лиқ ставкалари эса 2 баробар туширилди.

Шу каби кўплаб жиҳатлар хорижлик 
сармоядорларни юртимизга фаол жалб 
этмоқда. Йирик ҳамкорлик битимлари 
имзоланиб, барча соҳаларда инвести-
цион лойиҳалар амалга ошириляпти. 
Мамлакатимизда мунтазам ўтказила-
ётган халқаро анжуман, кенг кўламдаги 
тадбирлар эса аксарият ҳамкорлик кели-
шувлари учун самарали майдонга айла-
наётир.

Дастлабки муваффақият 
кейинги қадам асоси 

Гап ўтган йили юртимизда илк бор 
ўтказилган катта тадбир — Тошкент хал
қаро инвестиция форуми ҳақида бор-
моқда. 2022 йилнинг 24–26 март кун-
лари бўлиб ўтган ўша халқаро форум 
дунёнинг 56 давлатидан 2 мингдан ортиқ 
иштирокчи — инвестор ва юқори марта-
бали меҳмонларни пойтахтимизда жам-
лади. Нуфузли меҳмонларга мезбонлик 
қилган тадбир йирик тадбиркорлик ан-
жумани сифатида эътироф этилди ва 
хорижий оммавий ахборот воситалари 
эътиборидан ҳам четда қолмади.

Умуман, форум доирасида имзолан-
ган лойиҳалар барча соҳалар ривожида 
етакчи ўрин тутади. Шу боис, халқаро ан-
жуманнинг жорий йил ўтказилаётган нав
батдаги тадбирларига жиддий ҳозирлик 
кўрилди. 27–28 апрель кунлари пойтахти-
миз II Тошкент халқаро инвестиция фору-
ми меҳмонларига ўз эшикларини очди. 

европа бозорларига ипак 
матоли кўйлаклар экспорт 

қилиняпти
Гап мана шундай йирик инвестиция

вий тадбирлар, улар доирасида олиб 
борилган музокаралар ва албатта, эри-
шилган келишувлар ҳақида борар экан, 
Ўзбекистоннинг хорижий сармояларни 
ўзлаштиришга бунинг таъсири қандай 
бўляпти, умуман олганда, ушбу йўна-
лишдаги ўзгаришлар, қўлга киритилган 
натижаларимиз қанақа, деган табиий са-
вол пайдо бўлади.

Аввало, шуни алоҳида қайд этиш 
ўринлики, сўнгги йилларда яратилган 
қулай бизнес муҳити туфайли хорижлик 
ишбилармонларнинг юртимизда тад-
биркорлик фаолиятини олиб боришга 
қизиқиши ортиб бормоқда. Буни бирги-
на 2022 йилда ушбу йўналишда амалга 
оширилган ишлар ва қўлга киритилган 
натижалар мисолида ҳам кўриш мумкин.

Жумладан, ўтган йили 11,9 миллиард 
долларлик хорижий инвестициялар ўз-
лаштирилиб, белгиланган прогноз 102 
фоизга бажарилди. Бунинг 10,1 мил
лиард доллари тўғридантўғри хорижий 
инвестиция ва кредитлар ҳиссасига 
тўғри келди.

Инвестициялар, саноат ва савдо ва-
зири ўринбосари Ойбек Ҳамроевнинг 
айтишича, ўтган йили тўғридантўғри хо-
рижий инвестиция ва кредитлар бўйича 
тармоқ корхоналари томонидан 4,4 мил-
лиард доллар ҳамда ҳудудий лойиҳалар 
бўйича 5,7 миллиард доллар маблағ ўз-
лаштирилди.

Ушбу йўналишда жалб этилган инвес
тицияларнинг тармоқ ва ҳудудлар бўйи
ча таҳлили шундан далолат берадики, 
кимё саноати (1,9 баробар), энергетика 
(1,8 баробар) ва конметаллургия (1,2 
баробар) соҳаларида 2021 йилга нисба-
тан юқори ўсиш суръатлари кузатилган. 
Ҳудудлар бўйича эса асосий ўсиш Са-
марқанд (2 баробар), Андижон (1,6 баро-
бар) ва Фарғона (1,3 баробар) вилоятла-
ри ҳиссасига тўғри келмоқда.

Инвестиция дастурлари доирасида 
6,2 миллиард долларлик 304 та йирик 
ва муҳим аҳамиятга эга ҳамда 6,6 мил-
лиард долларлик 12 минг 382 та ўрта 
ва кичик лойиҳалар ишга туширилиши 
ҳисобига 305,9 мингта янги иш ўрни 
яратилди.

Масалан, Тошкент вилояти Қибрай ту-
манида қуввати 230 ва 240 МВт бўлган 
иккита иссиқлик электр станциясини қу-
риш лойиҳаси ишга туширилди. Қиймати 
270 миллион долларлик мазкур лойиҳа 
ҳисобига 160 та янги иш ўрни яратилди. 
Самарқанд вилояти Ургут туманида эса 
“FEREXPO” масъулияти чекланган жа-
мияти томонидан йилига 3 минг дона со-
вуткич ишлаб чиқариш лойиҳаси (қийма-
ти 7 миллион доллар)нинг ҳаётга татбиқ 
этилиши натижасида 85 та янги иш ўрни 
вужудга келди. 

Ҳудудларда бу каби кўплаб истиқбол-
ли янги ишлаб чиқариш қувватларининг 
ишга туширилиши аҳоли бандлигини 
таъминлаш, фаровонлигини ошириш, 
олис ва чекка туман ва қишлоқларда ҳам 
саноатни ривожлантиришга замин яра-
тиши билан бир қаторда, юртимизнинг 
экспорт салоҳиятини оширмоқда.

Буни ўтган йили товар ва хизматлар 
экспорти 15,5 миллиард долларга етиб, 
бу борадаги ўсиш 124 фоизни ташкил 
этгани мисолида ҳам кўриш мумкин. 
Экспорт ҳажми асосан, тўқимачилик (3,2 
миллиард доллар), электротехника (807 
миллион доллар), қурилиш материалла-
ри (611 миллион доллар) каби тармоқлар 
ҳисобига тўғри келди.

Экспорт географияси 52 та давлат 
бозорлари ҳисобига кенгайтирилиб, Ита-
лия ва Латвияга ипакдан аёллар кўйла-
ги, Камерунга мис сим маҳсулотлари, 
Туркия ва Эронга тикув машинаси, Мол-
довага кир ювиш машинаси, Исроилга 
миллий чолғу асбоблари, Кореяга мош 

уни ҳамда Анголага автомобиль эҳтиёт 
қисмлари етказиб бериш илк бор йўлга 
қўйилди.

Инвестиция дастурлари 
доирасида 318 мингдан 
ортиқ янги иш ўринлари 

яратилади
2023 йилда 13,2 миллиард доллар 

миқдорида хорижий сармоялар, шу 
жумладан, қарийб 11 миллиард доллар 
тўғридантўғри хорижий инвестиция-
ларни ўзлаштириш режалаштирилган. 
Ҳудудларда 23 миллиард долларлик 
12 мингта янги лойиҳа, жумладан, 3 
мингдан зиёд саноат лойиҳалари ишга 
туширилиши белгиланган.

Жорий йил биринчи чорагида 800 
миллион долларга яқин хорижий инвес
тиция ўзлаштирилиб, 1 минг 300 та йи-
рик ва ўрта лойиҳалар ишга туширилган. 
Экспорт ҳажми эса 3 миллиард доллар-
ни ташкил қилган. 

Давлатимиз раҳбари шу йил 27 март 
куни инвестиция, экспорт ва халқаро 
ҳамкорлик масалалари бўйича ўтка-
зилган йиғилишда бу натижалар етарли 
эмаслиги, дунёдаги ҳозирги мураккаб ва-
зиятда икки карра кўпроқ ҳаракат қилиш 
кераклигини таъкидлади.

Дарҳақиқат, бугун хориждан уску-
налар келтириш, маҳаллий маҳсу-
лотларни ташқи бозорларга олиб 
чиқишда логистика масалалари кун-
данкунга долзарб бўлиб бормоқда. 
Шу боис, Президентимиз ишга туша-
диган лойиҳалар ижросини ҳудудлар 
ва тармоқлар кесимида кунлик назо-
рат қилиб, муаммоларни ҳал қилиб 
бориш зарурлиги юзасидан топши-
риқлар берди.

— Инвестиция дастурларида белги-
ланган вазифалар ижросини таъминлаш 
бўйича барча зарур чоралар кўрилмоқда, 
— дейди инвестициялар, саноат ва савдо 
вазири ўринбосари Ойбек Ҳамроев. —  
Айтайлик, экспорт ҳажмини тўлақонли 
таъминлаш мақсадида иқтисодиёт тар-
моқлари, тижорат банклари ва маҳаллий 
ҳокимлик органларининг масъул раҳбар-
лари қарийб 1,5 мингта йирик экспортчи 
корхоналарга бириктирилди. Ҳар бир экс-
порт кўрсаткичлари бажарилиши бўйи ча 
кунлик назорат ўрнатилиб, натижаси ҳар 
ҳафта муҳокама қилиб борилмоқда.

Бундан ташқари, Экспортни рағбат-
лантириш агентлиги томонидан экс-
портёр корхоналарни қўллабқувватлаш 
мақсадида уларга молиявий ёрдам кўр-
сатиш тизими фаол давом эттирилади. 
Жумладан, 350 та корхонага экспортол-
ди молиялаштириш учун 250 миллион 
доллар молиявий ресурслар ажратила-
ди. 500 та корхонанинг экспорт қилишда 
ташиш билан боғлиқ 418 миллиард сўм-
лик харажатлари қоплаб берилади, яна 
шунча корхонага халқаро кўргазма ва 
ярмаркаларда иштирок этиш харажатла-
ри учун 67,8 миллиард сўмлик молиявий 
ёрдам кўрсатилади.

“Тадбиркордан — экспортёргача” та
мо йили асосида ишлаб чиқилган чора 
тадбирлар дастурига мувофиқ, 1 минг 
400 дан ортиқ маҳаллий корхонанинг 
муам моли масалаларини ҳал этиш орқа-
ли уларнинг ташқи бозорларга чиқиши 
учун йўл очиб берилади.

“Янги Ўзбекистон — рақобатбардош 
маҳсулотлар юрти” дастури фаол давом 
эттирилиб, дастур доирасида экспортчи 
корхоналар сони 200 тага етказилади 
ҳамда уларни қўшимча қўллабқувват-
лаш чоралари кўрилади.

Умуман, тадбиркорлик фаолиятини 
ҳар томонлама қўллабқувватлаш, қулай 
инвестиция муҳитини яратиш борасида-
ги ишлар тизимли давом эттирилмоқда. 
Эътиборли жиҳати, мазкур йўналишдаги 
саъйҳаракатлар ижобий самара бера 
бошлади. Хусусан, сўнгги йилларда 
чет эл корхоналари сони 5 мингтадан 
16 мингтага кўпайди, ҳар бир туман ва 
шаҳарга тўғридантўғри хорижий инвес
тициялар кириб кела бошлади.

Мана шуларга мос равишда экспорт 
қилувчи корхоналар сони ҳам сўнг
ги беш йилда 4 минг 500 тадан 7 минг  
200 та гача кўпайди. Экспорт қилинаётган 
маҳсулотлар тури эса 1 минг 500 тадан 
қарийб 3 мингтагача ошиб, географияси 
139 та мамлакатдан 164 тага кенгайди. 
Юртимизда қўшилган қиймат занжирини 
яратиб, хомашёдан тайёр маҳсулот экс-
портига ўтиш борасидаги амалий ишлар 
натижасида тайёр маҳсулотлар экспор-
ти 2 баробарга, уларнинг товарлар экс-
портидаги улуши 50 фоиздан 65 фоизга 
ошди.

Ирода ТОШМАТОВА,
“Янги Ўзбекистон” мухбири

и¯тиСОДиЙ БАР¯АРОРЛиК тАЯНЧи
Пойтахтимизда II тошкент хал¿аро 

инвестиция форуми бошланди
Иқтисодиётда инвестициялар улушининг ортиши 
ривожланиш жадаллашувига хизмат қилади. яъни ҳар қандай 
соҳада самарадорликни ошириш учун ташқи сармоя зарур. 
Бу сармояни эса инвестор киритади. Шу жиҳатдан, миллий 
иқтисодиётни модернизация қилиш, техник ва технологик 
янгилаш, юқори барқарорлик ва мутаносиб иқтисодий 
ўсишни таъминлашда инвестицияларнинг ўрни муҳим. 

“тадбиркордан — эксПортёргача” тамойили 
асосида ишлаб чиқилган чора-тадбирлар 
дастУрига мУвофиқ, 1 минг 400 дан ортиқ 
маҳаллий корхонанинг мУаммоли масалаларини 
ҳал этиш орқали Уларнинг ташқи бозорларга 
чиқиши УчУн йўл очиб берилади.

дУнёнинг ҳеч бир давлатида конститУция 
“қатъий ҳУжжат” сифатида белгиланмаган. 
У жамиятнинг ривожланиш йўлида 
ўзгарУвчан эҳтиёжларини қондириш 
УчУн ривожланиши, мослашиши мУмкин. 
бУндан келиб чиқиб айтиш мУмкинки, 
конститУциявий ислоҳот янги тУшУнча 
эмас.

Президентимизнинг халқимизни 
рози қилиш сиёсати тиббиёт тизимида 
ҳам ўз аксини топмоқда. Бу соҳага бўл-
ган эътибор соғлиқни сақлаш тизимини 
янада такомиллаштириш, ходимлар 
меҳнатини рағбатлантириш, кўрсати-
лаётган тиббий хизматлар сифатини 
ошириш, даволашнинг замонавий тех-
нология ва усулларини амалиётга кенг 
жорий этишга қаратилгани билан аҳа-
миятлидир. Давлатимиз раҳбари ушбу 
лавозимга киришган дастлабки кунлар-
дан, биринчи навбатда, тиббиёт соҳа-
сини ислоҳ қилишга эътибор қаратди, 
тиббиёт ходимлари билан бир неча бор 
учрашди, уларнинг муаммоларини ўр-
ганди. Бугун эса ушбу саъйҳаракатлар 
ўз самарасини бермоқда. 

Биргина Жиззах вилоятида сўнгги 
йилларда тиббиёт тизимини ислоҳ қи-
лиш, аҳолига малакали тиббий хизмат 
кўрсатиш борасида мисли кўрилмаган 
ишлар бажарилганига гувоҳ бўляпмиз.

Вилоятда саккизта Республика их-
тисослаштирилган илмийамалий тиб
биёт марказининг филиаллари иш 

НиМА УЧУН МУ²иМ?
Конституциявий исло³от демократик жараёнларни 
модернизация ¿илиш йºлидаги дадил ¿адамдир

Ўзбекистон янгиланиш даврининг ғоят муҳим палласига қадам 
қўйгани билан халқаро ҳамжамият эътибор марказида турибди. 
Бу мамлакатимиз Конституциясининг янги таҳририда акс этган 
ғоят инсонпарвар тамойиллар билан боғлиқ сиёсий воқеликдир. 

Ламия ХУДОЁРОВА,
Буюк Британиянинг 
Оксфорд университети 
магистранти

 бошлади. Шунинг ўзи катта бир тари-
хий воқеа. Олдинлари аҳолимиз касал 
бўлса, овора бўлиб, Самарқанду Тош-
кент шифохоналарига қатнарди. Бугун 
вилоятдаги шифо масканларида даво-
ланмоқда. Эътиборлиси, ушбу филиал-
ларда энг мураккаб турдаги жарроҳлик 
амалиётлари ҳам бажарилмоқда. Ўтган 
йили вилоятда икки марта буйрак кў-
чириш мураккаб жарроҳлик амалиёти 
бажарилганининг ўзи ҳудудда тиббиёт 
қанчалик ривожланганини исботлаб ту-
рибди.

Ғаллаорол, Зомин ва Пахтакор ту-
ман тиббиёт бирлашмаларининг 3 та 
туғуруқ бўлими негизида туманлараро 
перинатал марказ, барча шаҳар ва ту-
ман кўп тармоқли поликлиникаларида 
болалар бўлимлари ташкил этилди. 
Бу билан турли хасталикларни эрта 
аниқлаш, ўз вақтида даволаш, хавфсиз 
туғуруқни амалга ошириш имконияти 
яратилди. Энг муҳими, оналар ва бо-
лалар ўлими кескин камайишига эри-
шилди. 

Президентимиз ташаббуси билан 
очилган Қозон федерал университети 
Жиззах филиали тиббиёт факультети, 
шунингдек, жорий йил очилиши  кўзда 
тутилган Самарқанд давлат тиббиёт 
университетининг Жиззах филиали ҳам 
вилоятимиз аҳолисининнг соғлиғини 
мустаҳкамлаш, инсон қадрини юксал-
тириш  йўлида амалга оширилаётган 
ишларнинг яққол намунасидир.

Бундан ташқари, оилавий шифокор-
лик пунктлари, оилавий поликлиника-
лар ва кўп тармоқли марказий полик ли  
никаларда кундузги стационар иш 
вақтининг соат 20:00 гача узайтирили-
ши  ва бу вақтда ишлайдиган шифокор 
ҳамда ҳамширалар иш ҳақига қўшим-
ча устама тўлаш йўлга қўйилиши ҳам 
халқимиз саломатлигини ўйлаб қилин-
ган тадбирлардандир.

Тиббиётимизга давлат тиббий суғур-
таси тизимининг жорий этилишини 
соҳадаги инқилобий ўзгаришлардан 
бири бўлди, десак муболаға бўлмайди. 
Ушбу тизим ҳали тўлиқ жорий этилма-
ган, босқичмабосқич амалга ошири-

лаётган бўлса ҳам аллақачон ўзини 
оқлади. Айниқса, суғурта жамғармаси 
томонидан давлат бюджети маблағла-
ри ҳисобига имтиёзли гуруҳга мансуб 
аҳоли вакилларига кўрсатилаётган бе-
пул тиббий хизмат халқимиз учун айни 
муддао бўлди. Айтиш жоизки, мам-
лакатимиз соғлиқни сақлаш тизимига 
давлат тиббий суғуртаси тизими кириб 
келиши аҳолига кўрсатилаётган тиббий 
хизмат сифатининг ошишига, янгича 
молиялаштириш механизмларининг 
жорий этилишига замин яратди. Ҳар 
бир жараённинг тўлиқ рақамлаштириш 
тизимига ўтказилиши эса шаффофлик-
ни таъминлаш билан бирга, аҳолининг 
малакали тиббий хизматдан тез ва си-
фатли фойдалана олишига кенг имко-
ният яратди. 

Ўтган йили давлатимиз раҳбари 
соғлиқни сақлаш ходимлари билан 
учрашувда миллий соғлиқни сақлаш 
тизимини аҳоли саломатлигини сифат 
жиҳатидан яхшилашга хизмат қилади-
ган юксак малакали замонавий соҳага 
айлантириш масаласи ҳам, ҳеч шубҳа-
сиз, тўғридантўғри амал қиладиган 
конституциявий қоида сифатида ўз 
ифодасини топиши зарурлигини, Ўз-
бекистон фуқаролари Конституцияда 
белгилаб қўйилган кафолатли тиббий 
ёрдам турларидан бепул фойдаланиш 
ҳуқуқига эгалигини таъкидлаган эди. 

Эътиборлиси, ушбу таклифлар янги 
таҳрирдаги Конституциянинг 48модда-
сида ўз ифодасини топди. Яъни ушбу 
моддада “Ҳар ким соғлиғини сақлаш ва 
малакали тиббий хизматдан фойдала-
ниш ҳуқуқига эга.

Ўзбекистон Республикаси фуқаро-
лари тиббий ёрдамнинг кафолатланган 
ҳажмини қонунда белгиланган тартибда 
давлат ҳисобидан олишга ҳақли.

Давлат соғлиқни сақлаш тизимини, 
унинг давлат ва нодавлат шаклларини, 
тиббий суғуртанинг ҳар хил турларини 
ривожлантириш, аҳолининг санитария 
эпидемиологик осойишталигини таъ-
минлаш чораларини кўради.

Давлат жисмоний тарбия ва спорт-
ни ривожлантириш, аҳоли ўртасида 

соғлом турмуш тарзини шакллантириш 
учун шартшароитлар яратади,” деб 
белгиланмоқда.

Бу билан Конституцияда ҳар бир 
фуқаронинг кафолатланган тиббий 
хизматдан фойдаланиш ҳуқуқини таъ-
минлаш учун соғлиқни сақлаш тизи-
ми барча жабҳаси давлат томонидан 
рағбатлантирилишига оид норма мус
таҳкамланмоқда.

Шунингдек, давлат соғлиқни сақлаш 
тизимини, унинг давлат ва нодавлат 
шаклларини, тиббий суғуртанинг ҳар 
хил турларини ривожлантириш, аҳо-
лининг санитарияэпидемиологик осо
йишталигини таъминлаш ҳамда одам-
лар соғлиғини сақлаш ва ҳаёт сифатини 
ошириш мақсадида соғлом турмуш 
тарзини юритиш, жисмоний фаоллик-
ни ошириш, спорт билан шуғулланиш 
учун шартшароит яратиш чораларини 
кўриш бўйича вазифаларни ўз зимма-
сига олмоқда.

Ушбу масалаларнинг Конститу
цияга норма сифатида киритилиши 
ҳеч шубҳасиз, мамлакатимизда аҳоли 
саломатлиги миллий манфаатларимиз-
нинг муҳим таркибий қисми эканлигини 
билдиради. Ушбу норманинг яна бир 
аҳамиятли томони шундаки, давлат 
ўз фуқароларининг моддий аҳволидан 
қатъи назар, кафолатланган бепул тиб-
бий ёрдам билан қамраб олинишини 
мустаҳкамламоқда. Бу, айниқса, мод-
дий аҳволи яхши бўлмаган фуқаролар 
соғлиғини сақлаш учун давлат ғамхўр-
лик қилишдан тўхтамаслигини англата-
ди. Кафолатланган тиббий ёрдамга оид 
норманинг белгиланиши аҳоли, она-
лар ва болалар ўлими, юқумли касал-
ликлар таҳдидини бартараф этишда 
муҳим аҳамиятга эга бўлади.

Ушбу ишлар самарасида мамлака-
тимизнинг ҳар бир фуқароси, хусусан, 
кам таъминланган аҳоли қатламининг 
малакали тиббий хизматдан фойдала-
ниши, юртимизда инсон қадри улуғла-
наётганидан дарак беради. Айни дамда 
улар қалбида элюртга муҳаббат, эр-
танги кунга ишончи янада ошишига 
хизмат қилади.

Бош қонунимизнинг янги таҳририда 
ҳар ким ўз ҳуқуқ ва эркинликларини қо-
нунда тақиқланмаган барча усуллар би-
лан ҳимоя қилишга ҳақли экани,  фуқаро-
лар бузилган ҳуқуқ ва эркинликларини, 
ўзгалар ҳуқуқларини бузмаган ҳолда, 
мустақил ҳимоя қилиш ҳуқуқига эгали-
ги ифодаланган. Бу борадаги нормалар 
инсон ҳақҳуқуқлари, эркинликлари, қо-
нуний манфаатлари устувор эканини ка-
фолатлайди.

Сўнгги йилларда таълим соҳасига 
алоҳида эътибор қаратилаётгани, таъ-
лим жараёнларига инновацион, замо-
навий ёндашувлар жорий этилаётгани, 
айниқса, педагогларни ҳар жиҳатдан қўл-
лабқувватлашга, уларга зарур шартша-
роитлар яратишга жиддий ёндашила-
ётгани биз — соҳа вакилларига чексиз 
қувонч бағишлайди.

Миллат маънавиятини юксалтириш, 
интеллектуал салоҳиятини оширишда, 
Учинчи Ренессанс пойдеворини барпо 
этишдек юксак марраларга эришишда 
педагоглар, профессорўқитувчиларнинг 
ўрни муҳим. Шу боис, кейинги йилларда 

Шу боис, кўп миллатли халқимиз 
ижтимоийсиёсий, иқтисодий, маъна-
виймаърифий хоҳиширодаси акс эт-
ган, якунига етиш арафасида турган 
конституциявий ислоҳотлар жараёнига 
хорижда ишлаётган, ўқиётган ёки бош
қа сабаблар билан вақтинча она юрти-
дан узоқда яшаётган ватандошларимиз 
ҳам асло бефарқ эмас. Улар ҳам янги 
таҳрирдаги Конституцияга киритилган 
ўзгартишлар, янги боб, модда ва норма-
лар билан танишиб чиқди, дейишга тўла 
асосларимиз бор. Чунки конституциявий 
қонун лойиҳаси электрон платформалар 
орқали кенг тарғиб қилинди. Қолаверса, 
мамлакатимизнинг чет элдаги элчихо-
налари  масъ ул лари томонидан бир қа-
тор тарғибот тадбирлари ўтказилди. Бу 
ҳақда хориж матбуоти саҳифаларида 
кўп лаб мақолалар эълон қилинди.

Биз ҳозир юртимиздан анча олисда-
миз. Лекин Ўзбекистонга руҳан яқинмиз. 

Бу ерда туриб ҳам ўз конституциявий 
ҳуқуқимиздан фойдаланиш имконига 
эгамиз. Бунинг учун давлатимиз чет эл-
ларда ҳам ўз фуқароларига шароит ва 
имконият яратиб берган — референдум 
участкалари ташкил этилган.

Референдум 30 апрель, якшанба ку-
нига белгиланди. Халқимиз ушбу кундан 
катта ўзгаришлар кутмоқда. Жумладан, 
биз ҳам. Фурсатдан фойдаланиб, янги 
таҳрирдаги Конституциямизнинг эътибо-
римни тортган ва янги мақсадлар сари 
руҳлантириб юборган айрим жиҳатлари 
ҳақида тўхталмоқчиман. 

Конституция мамлакатимизнинг Бош 
қонуни бўлиб, жамият сифатида биз 
қадр лайдиган тамойилларни ўзида акс 
эттиради. Бизнинг амалдаги Конститу-
циямиз 1992 йилдан буён бугунга қа-
дар эришган барча ютуқларимиз асоси 
бўлди. Лекин бу бош ҳужжат шу кунгача 

жиддий ўзгаришларга юз тутмаган эди. 
Бугунги ислоҳот Ўзбекистон учун ўз сиё
сий тизимини модернизация қилиш ва 
уни жаҳон демократия стандартлари-
га мослаштириш имкониятидир, десак 
адашмаймиз.

Таъкидлаш жоизки, дунёнинг ҳеч бир 
давлатида Конституция “қатъий ҳужжат” 
сифатида белгиланмаган. У жамиятнинг 
тараққиёт йўлида ўзгарувчан эҳтиёж-
ларини қондириш учун ривожланиши, 
мослашиши мумкин. Бундан келиб чиқиб 
айтиш мумкинки, конституциявий ис-
лоҳот янги тушунча эмас.

Кўпгина ривожланган ва ривожла-
наётган мамлакатлар конституциявий 
ислоҳотларни бугунги кунгача давом 
эттирмоқда. Масалан, 2005 йилда Буюк 
Британиянинг конституциявий тизи-
ми ислоҳ қилинди. Хусусан,  Лордлар 

палатасининг апелляция вакола-
ти бекор бўлди ва Олий суд ташкил 
этилди. Пировардида, суд ваколат-
лари парламентдан мустақил органга 
ўтди. Бу, ўз навбатида, Буюк Британия 
конституция вий тизимида ошкоралик 
ва жавобгарликни оширди.

Ўзбекистонда Конституциянинг янги 
таҳрири лойиҳасини шакллантириш жа-
раёнида 220 мингдан ортиқ таклиф ке-
либ тушгани ҳақида биламиз. Бу рақам 
эса халқнинг мамлакат келажагини 
шакл лантиришда ўз фикрини билдириш-
га бўлган аниқ интилишини акс эттира-
ди ва ўзгаришларга эҳтиёж борлигини 
 англатади.

Лойиҳани ишлаб чиқишнинг барча 
босқичларида кўплаб таклифларнинг 
оммавий ахборот воситаларида кенг 
ёритилиши ислоҳотлар жараёни шаф-
фофлигини, ҳукуматнинг ҳар бир фикр 
ва таклифни тинглашга тайёрлигини, 
шунингдек, кейинчалик янги таҳрирдаги 
Конституцияга киритилишини намоён 
этди.

Мутахассислар келиб тушган ҳар 
тўртинчи таклиф янги лойиҳада ўз ак-
сини топганини таъкидлади. Зеро, ўз-
бек халқининг қадриятлари ва устувор 
йўналишларини тўғри акс эттирувчи, 

фуқаролар ва ҳукумат ўртасида ишонч
ни мустаҳкамлайдиган Конституцияни 
яратишда жамоатчиликнинг иштироки 
муҳимдир.

Конституциянинг янги таҳририга ин-
сон ҳуқуқларига доир кўплаб фунда-
ментал нормалар қўшилди. Хусусан, 
айбланувчининг ҳуқуқларига оид мод-
далар кенгайтирилди. Масалан, шахс-
ни қирқ саккиз соатдан ортиқ муддатга 
суд қарорисиз ушлаб туриш мумкин 
эмаслиги, қамоққа олишга ва қамоқда 
сақлашга фақат суднинг қарорига кўра, 
йўл қўйилиши белгиланди. Шахснинг 
дахлсизлиги тамойили билан боғлиқ 
бўлган ушбу модда инглиз жиноятпро-
цессуал ҳуқуқи “Хабеас корпус” инсти-
тутига мос келади ва бу англосаксон 
ҳуқуқий оиласининг кўплаб тизимлари-
да мавжуд. 

Бундан ташқари, шахсни ушлаш 
чоғида унга тушунарли тилда унинг 
ҳуқуқлари ва ушлаб турилиши асослари 
тушунтирилиши шарт бўлмоқда. Ушбу 
манба “Миранда қоидаси” ёки “Қонуний 
огоҳлантириш” каби қоидаларни ўзида 
акс эттиради. Улар Буюк Британия, Ко-
рея, Япония, Aвстралия, Янги Зеландия 
ва бошқа давлатларда ҳам мавжуд.

Шу билан бирга, 28моддада белги-
ланганидек, “Гумон қилинувчи, айбланув-
чи ёки судланувчи ўзининг айбсизлигини 
исботлаши шарт эмас ва исталган вақт-
да сукут сақлаш ҳуқуқидан фойдалани-
ши мумкин.

Ҳеч ким ўзига ва яқин қариндошлари-
га қарши гувоҳлик беришга мажбур эмас.

Агар шахснинг ўз айбини тан олганли-
ги унга қарши ягона далил бўлса, у айб-
дор деб топилиши ёки жазога тортилиши 
мумкин эмас”.

Шахс эркинлиги дахлсизлигини ка-
фолатловчи бу ҳуқуқ турли ривожланган 

мамлакатлар, жумладан AҚШ, Буюк Бри-
тания, Бельгия, Финляндия, Франция, 
Германия, Янги Зеландия, Швейцария 
ва бошқа давлатларнинг конституция ва 
қонунларида ўз аксини топган.

таъкидлаш жоизки, 
Конституция лойиҳасига 
кўп йиллар давомида 
мамлакатимизнинг 
халқаро имижига 
салбий таъсир кўрсатиб 
келган болалар 
меҳнатини бутунлай 
тақиқлаш тўғрисидаги 
модданинг киритилиши 
Ўзбекистоннинг халқаро 
ҳуқуқ нормаларига 
риоя қилиш ва 
инсон ҳуқуқлари 
ҳимоясини кафолатлаш 
мажбуриятини яна бир 
карра тасдиқлайди. 

Шу билан бирга, ўзгартишларнинг 
ҳокимият органларини модернизация 
қилишга қаратилгани қувонарлидир. Ху-
сусан, Қонунчилик палатаси ҳамда Се-
нат ваколатларини кенгайтириш парла-
ментнинг роли ва эркинлигини оширишга 
хизмат қилади. Бу жуда муҳим. Чунки де-
мократиянинг амал қилиши учун кучли, 
мустақил парламент зарур. Ваколатлари 
кучайган парламент фуқароларнинг та-
лаб ва муаммоларини ҳал этишда сама-
ралироқ бўлади, қарорлар қабул қилиш 
жараёнида уларнинг овозини эшитишни 
таъминлайди. 

Ишончим комилки, бу ўзгаришлар на-
зорат ва мувозанатнинг янада самарали 
тизимини шакллантиришга ҳисса қўша-
ди. Демак, айтишимиз мумкинки, конс
титуциявий ислоҳот мамлакатимиз де-
мократик жараёнларини модернизация 
қилиш ва такомиллаштириш йўлидаги 
дадил қадамлардан биридир.

юртимизда ўқитувчи касби мақоми ва об-
рўсини кўтариш, устозлар қадри, шаъни 
ва ғурурини юксалтириш, уларнинг мод-
дий ва ижтимоий қўллабқувватланиши-
ни таъминлаш, самарали меҳнат фао-
лияти учун муносиб шароитлар яратиш 
бўйича кенг кўламли ислоҳотлар амалга 
оширилмоқда.

Конституциямизнинг янги таҳри-
рида ҳам ўқитувчиларнинг шаъни ва 
қадрқимматини ҳимоя қилиш билан 
боғлиқ нормалар мустаҳкамланаётгани 
ушбу йўналишдаги саъйҳаракатларни 
янги босқичга кўтаради. Хусусан, Ўзбе-
кистон Республикасида ўқитувчининг 
меҳнати жамият ва давлатни ривож
лантириш, соғлом, баркамол авлодни 
шакл лантириш, тарбиялаш, халқнинг 
маънавий ва маданий салоҳиятини 
сақлаш ҳамда бойитишнинг асоси си-
фатида эътироф этилиши, давлат ўқи-
тувчиларнинг шаъни ва қадрқимматини 
ҳимоя қилиш, уларнинг ижтимоий ва 
моддий фаровонлиги, касбий жиҳатдан 
ўсиши тўғрисида ғамхўрлик қилиши ўз 
ифодасини топди. 

Ушбу нормалар жамиятимизда 
устозпедагогларнинг шаъни ва обрў-
сини янада юксалтириш, уларга ҳур-
матэҳтиром кўрсатиш каби азалий 
қадриятларимиз бардавомлигини таъ-
минлашга замин бўлади. Қолаверса, 
давлат таълим фидойиларини ижти-
моиймоддий жиҳатдан қўллабқувват-
лашни ўз зиммасига олиши, уларнинг 
ўз устида ишлаши, касбий тажриба 
орттириши учун ғамхўрлик қилиши 
минг лаб устозмураббийлар учун катта 
рағбат, мотивация бўлади.

Тараққиётнинг янги даврида ҳаёт-
бахш ислоҳотлар самарадорлигини оши-
риш турли соҳаларда етук мутахассис-
лар тайёрлаш билан чамбарчас боғлиқ. 
Шундай экан, жамиятимиз ҳаёти ва та-
раққиёти йўлида камарбаста бўладиган 
бундай кадрларни тайёрлашда ўқитувчи 
педагогларнинг касбий фаолия тини 
юксалтириш, жамиятдаги ўрни ва об-
рўсини ошириш ҳал қилувчи аҳамият 
касб этади. Бу борада янги таҳрирдаги 
Конс титуциямиз мустаҳкам ҳуқуқий асос 
 бўлиб хизмат қилади.

ХАЛ¯Ни РОЗи ¯иЛиШ СиёСАти
тиббиёт тизимида ³ам ºз аксини топмо¿да

Инсон учун ҳаётда энг муҳим ва зарур омил, шубҳасиз, 
соғлиқдир. Халқимиз дуога қўл очганида ҳам, аввало, 
яратгандан тансиҳатлик сўрайди. Бу бежиз эмас. Одам бетоб 
бўлса, биринчи навбатда, хотиржамлик ундан узоқлашади. 
Дунёнинг ҳузур-ҳаловати, роҳатию фароғати, молу дунёси 
ҳам кўзига кўринмайди. Шунинг учун, ҳар бир инсон учун 
соғ-саломат юришдан кўра, кўпроқ эътибор бериладиган 
муҳим нарсанинг ўзи йўқ. 

Мелитожи ЯҚУБОВ,
Соғлиқни сақлаш 
ходимлари касаба
уюшмасининг Жиззах 
вилояти кенгаши раиси

²АР Жи²АтДАН 
¯ªЛЛАБ-¯УВВАтЛАЙДи

Конституциявий ислоҳотлар юртимиз ва халқимизнинг буюк 
келажаги, айниқса, истиқлол эгалари бўлган ёшлар тақдирига 
дахлдор муҳим сиёсий жараёндир. янги таҳрирдаги Конституцияда 
жамиятнинг барча қатламлари манфаати инобатга олингани 
алоҳида эътиборга молик. Асосий қонунга киритилган барча 
янгилик, биринчи навбатда, инсон манфаатига хизмат қилади, 
ҳар бир норма аниқ, содда, ҳамма учун тушунарли ифодаланган.

ДАВЛАТ ТАЪЛИМ ФИДОЙИЛАРИНИ 

Дилсўз ЗОИРОВА, 
Тошкент давлат юридик 
университети катта 
ўқитувчиси

“Янги Ўзбекистон” ва “Правда Востока” 
газеталари таҳририяти” ДУК

Устоз шоир узоқ умр кўрмаган бўл-
сада, юз йилга татигулик умрини шу 
қисқа фурсат ичида яшаб ўтди. Устоз
дан миллий адабиётимиз хазинасига 
дурдона асарлар, мангуликка дахлдор 
ғоялар қолди.

Шеърни дуога, фарзандга менгза-
ган шоирнинг қалби муҳаббат оташи, 
жасорат ва матонат, Ватанга садоқат 
деган энг гўзал туйғуларни тараннум 
эта олди. Бу хислатларни, аввало, ўзи-
да жо этди ва уларни халққа бахшида 
қилишга улгуриб қолди. Мирзо Бобур, 
Пушкин каби катта ижод оламига ки-
риб келди. Катта шоир бўлиб яралди 
ва катта шоир бўлиб қалбларда ним 
табассум бўлиб қолди.

Мен ижодкорнинг “Таниш тераклар” 
китобини болалигимда ёд олган-
ман. 1997 йил Ирригация  институти 

 ҳузуридаги лицейда ўқиган палла-
ларда учрашгандим ва шогирд ту-
тингандим. Ўшанда устоз қўлимга 
кичкинагина қоғоз парчасини тутқиз-
ганди: “Ж.Неру кўчаси, 1уй, Ўзбекис
тон ёзувчилар уюшмаси. Муҳаммад 
Юсуф.” Шу бир парча қоғоз ҳаётимда 
туб бурилиш ясаган. Математика ва 
физика чуқурлаштирилиб ўқитилади-
ган лицей ўқувчиси қалбига журна-
листикага, адабиётга қизиқишни яна-
да кучайтирган. Орзуларимга қанот 
боғлаган, десам муболаға қилмаган 
бўламан.

Бу устоздан дуолар, насиҳатлар ол-
дим. Бирор марта койимаган, чиройли 
сўзлар, гўзал тилаклар билан ёшларни 
кутиб оларди. Мени “Қашқадарёнинг 
қора мағизгина боласи”, деб эркалар-
ди. Мана шу эркаликлар, шу дуолар 
ижобат бўлди. 

Муҳаммад Юсуфдан эрка кийик ар-
монлари, қизғалдоқ садолари, капалак 
меҳрибонлигию йўлбарс жасоратини, 
халққа меҳр ва оқибатни, муҳаббатни, 
Ватанга садоқат каби улуғвор туйғу-
ларни поэтик овозда баралла куйлай 
олиш машқини ўргандим. 

“Халқ бўл элим” шеърида бир 
миллат, бир давлат бўлиб, оғаини, 
опасингил бўлиб тарихни севиб, бу-
гунни қадрлаб ва келажакни яратишга 
ундаган сўзлар меҳнаткаш халқимиз 
қалбидан жой олди. Тилдантилга кў-
чиб, дилларга гўзаллик ва одамийлик 
уруғини соча олди. Ўзбекистон Қаҳра-
монлари — Озод Шарафиддинов, 

 Абдулла Ориповнинг меҳрига тушган, 
уларни ижоди билан мафтун этган 
шоир қалбида содда ва хокисоргина 
руҳ бор эди. Ўзбекистон халқ шоири 
Ҳалима Худойбердиева айтганидек, 
“Муҳаммаджон ўйнабўйнаб ёзган 
шеърларни кўпчилик ўйлабўйлаб ёза-
ди. У меҳрибон ва табиатни севадиган 
шайдо эди”. Ҳақиқатан, ундан олган 
насиҳатлар, суҳбатларимиздан кўп 
маъно англар эдим. 

Устоз ҳозирги Давлат бошқаруви 
академиясида ҳам таълим олган. Инг
лиз тили ўқитувчимиз Гулнора опа 
устозни чиройли таърифлаб берар 
эди: “Мен инглиз тилини билмайман. 
Билишниям хоҳламайман. Она юр-
тимдан бошқа жойга боришни иста-
майман. Мендан шеър сўранг, айтиб 
берай, Навоийни сўранг, Пушкинни 
сўранг,  Бедилни сўранг”. 

Ўз она тилини севган, ўзбек тили 
қадрини ардоқлаб, унга атаб кўплаб 
номалар ёзган шоирни бугун ҳамма та-
нийди, ҳамма билади. Кўрмаган одам 
ҳам кўргандек гапириб беради. Шеъри 
ўзига, ўзи эса шеърига ўхшаган шоир 
эди. 

Парижнинг энг гўзал
ресторанларин,

Битта тандирингга
алишмасман мен.

Ватанни севиш борасида битта ин-
сон қалби шунча дебдида. “Улуғим-
сан, Ватаним” шеърида ҳам шоир та-
рихни яхши билгани, уларни ижодида 

Ўзбекнинг ўзидай содда, меҳмон-
дўст ва чапани ижодкори,  Ўзбекистон 
халқ шоири Муҳаммад Юсуф ҳаёт 
бўлганида бугун 69 баҳорни қарши ол-
ган ва яна қанчаданқанча кўнгиллар-
ни забт этувчи шеърлар ёзган бўлар 
эди. Шоир шеърлари чиндан ҳам бе-
такрор, самимий, дилга яқин. У қисқа, 
аммо мазмундор ижодида Ватанга 
чексиз муҳаббатини баралла куйла-
ди. Мис ралари қўшиқларга айланди.  

Жўшқин сатрларида Ватан ишқини 
 мужассам этди.

Шоирнинг Адиблар хиёбонида ўр-
натилган ҳайкали пойида таваллуд 
куни муносабати билан “Улуғимсан, 
Ватаним” деб номланган адабий 
бадиий кеча бўлиб ўтди. Унда ёзувчи-
лар, шоир лар, ўқитувчипедагоглар, 
талаба ёшлар иштирок этди.

— Ўзбекистон халқ шоири  Муҳаммад 
Юсуф том маънода ўз халқи, 

 элюртининг дардиармони билан яша-
ди, — деди тадбирда Ўзбекистон Ёзув-
чилар уюшмаси раиси, Ўзбекистон халқ 
шоири Сирожиддин Саййид. — Унинг 
қисқа ҳаётида шеър ёзмаган, изтиро-
би, дардларини қоғозга тўкмаган бирор 
куни йўқ эди. Мудом ўйчан, ўз хаёлла-
ри ва руҳий дунёси билан банд, ҳами-
ша “қовурғасининг остида йиғлаётган 
қумри”си билан ичичидан суҳбат қи-
либ юргандай бўларди. Аслида бор гап 
ҳам шу. Муҳаммад Юсуф том маънода 
миллий шоир, шу билан бирга, умумба-
шарий эзгу ғояларни тараннум этгани 
билан байналмилал ижодкор ҳамдир. 
Унинг инсоният бошига офат келтир-
гувчи ёвузликлар, балою қазо ва уруш 
кулфатларининг фожиавий оқибатлари, 
тинчлик ва омонликнинг қадрқиммати 
ва шукронаси тасвирланган шеърлари 
ижодининг салмоқли қисмини ташкил 
этади. Шу боис, бошқа эллар, ўлкалар-
да, қардошлар ва тилдошлар диёрида 
ҳам унинг шеърларини севиб ўқишади.

Тадбирда филология фанлари док-
тори, профессор Маъруфжон Йўлдо-
шев таржимасидаги “Эй дил” достони 
ҳамда Баҳодир Исонинг тарих фан-
лари доктори Икромиддин Остонақу-
лов томонидан нашрга тайёрланган 
“Муҳаммад Юсуф” достони тақдимоти 
ҳам бўлиб ўтди. 

Адабий кечада шоирнинг инсоний-
лик фазилатлари, у билан боғлиқ илиқ 
кечинмалар тилга олинди, “Ватаним”, 
“Она тилим”, “Лолақизғалдоқ”, “Онамга 
хат”, “Иқрор” каби қатор шеърлари ёд-
дан ўқилди. Унинг шеърияти мангулик-
ка дахлдорлиги таъкидланди. Айниқса, 
шоир қаламига мансуб шеърлар асосида 
ёзилган қўшиқлар иштирокчилар томони-
дан катта олқишлар билан кутиб олинди.

Кечада шоирнинг рафиқаси Назира 
асСалом сўзга чиқиб, бугунги кунда 
Муҳаммад Юсуф ижодини кенг ўрга-
ниш, унинг номини абадийлаштириш 
йўлида амалга оширилаётган ишлар, 
Ёзувчилар уюшмасида унинг шеърия-
тига эътибор ҳамда бирга ўтган ҳаётий 
хотиралари ҳақида гапириб берди. 

Самимиятга йўғрилган хотиралар 
шуъласи устоз шоирнинг “Қуёшга қа-
раб оққан сув, онамдек эриб боққан 
сув” мисраларини ёдимизга солди. 
Зеро, шу улуғ Ватан равнақи, мукар-
рам ва азиз халқининг дарди, меҳру 
муҳаббати билан қалам тебратган 
ижодкорнинг ўлмас мисралари ҳа-
миша қалбларни чин инсонийлик 
туйғулари билан нурлантириши 
шубҳасиздир! 

Мухтасар ТОЖИМАМАТОВА,
“Янги Ўзбекистон” мухбири

¯УёШГА ¯АРАБ О¯¯АН СУВ
ёхуд ªзбекистон хал¿ шоири 

Му³аммад Юсуфнинг ºчмас хотираси шуълалари
Миллат руҳиятидаги нурли силсилаларни теран англайдиган, 
дарду ғамини ўз қалби пўртаналарида тоблайдиган асл 
шоирлари бор халқ бахтлидир. ҳақиқий ижодкорнинг туғилиши 
кўклам осмонида чақинлар дунёга келиши мисол бир илоҳий 
ҳодисадирки, бу ҳолатнинг сиру синоати яратганнинг ўзигагина 
маълум. устозларимиз таъкидлаганидек, шоирлар осмону 
фалакда пайдо бўлиб, ерда яшайдилар, деган эски нақл ҳам 
наврўз каби яп-янги туюлади. Бу иқтибосимизнинг маъниси 
шуки, жафокаш заминда одамзод бошига нимаики тушса, неки 
жабру ситамлар унинг инсондай яшашига дахл қилса — барча-
барчаси шоир юрагини тимдалаб ўтади. 

Қайси мавзуга қўл урмасин, ўша 
мавзуни энг баланд пардаларда куй-
лаган шоир. Сўзнинг юкини, қудрати-
ни ва заволини англаган қалб шундай 
илҳомга эга бўлади. 

Ўзбекистон халқ шоири Муҳаммад 
Юсуф хотираси учун Андижонда катта 
ўзгаришлар қилинди. Унинг издошла-
рини кашф этадиган Муҳаммад Юсуф 
ижод мактаби барпо этилди ва муҳта-
шам ҳайкали қад ростлади. Туғилиб 
ўсган Марҳамат тумани Қовунчи қиш
лоғида уймузейи очилди. Болаликда 
таълим олган мактаби шоир номи би-
лан атала бошлади. 

Тошкентдаги Адиблар хиёбонида 
ҳам шоир ҳайкали ўрнатилди. Ижод 
аҳли ва ёшларимиз, юртдошлари-
миз сайлларда улуғ шоирга эҳтиром 
кўрсатади. Муҳаммад Юсуф фонди-
да шоир ижодини абадийлаштириш 
учун “Олтин қалам” газетаси фаолият 
юритмоқда. Рафиқаси шоира Назира 
 асСалом бугун шоирдан қолган бу дур-
дона асарларни халқимизга етказишда 
камарбаста бўлмоқда. Шоирнинг олтин 
қаламини бугун қизи Мадина Муҳаммад 
Юсуф олганидан севиндим. Устоз нинг 
айтилмаган сўзлари Мадина орқали 
мухлислар қалбига тошқин дарё бўлиб 
киришда давом этажак. 

Шоирнинг таваллуд кунида Марҳа-
мат кўчалари тумонат одамга, айниқса, 
ёшларга тўлибтошади. Қўшни Қозоғис
тон, Тожикистондан ҳам меҳмонлар 
зиё ратга кела бошлайди. Устоз шоир-
нинг ўзи айтганидек, “Андижоним гулга 
тўлади, обод бўлади”. Болаликда ўша 
қўл силкитиб шоирни кузатиб қўйган та-
ниш тераклар, тўлиб оққан ариқлар ла-
бидаги ялпизлар ва булбулларнинг шўх 
ялласи, тойчоқ бўлиб кишнагиси келган 
сомон йўллар сизни кутиб олади:

Капалакжон, меҳрибонгинам,
Қизғалдоқнинг қўлидан тутгин.
Марҳаматга шошил ушбу дам,
Муҳаммадни зиёрат этгин.
Ахир сени севиб, эркалаб,
Пешонангни қўйган лабига.
То қиёмат ҳилпираб тургин,
Кокилингни ёйиб қабрига. 

Мансур ЮНУС, 
Давлат бошқаруви 
академияси кафедра 
мудири, доцент, 
Ўзбекистон Ёзувчилар 
уюшмаси аъзоси

адабий кечада шоирнинг инсонийлик 
фазилатлари, У билан боғлиқ илиқ 
кечинмалар тилга олинди, “ватаним”, “она 
тилим”, “лолақизғалдоқ”, “онамга хат”, 
“иқрор” каби қатор шеърлари ёддан ўқилди. 
Унинг шеърияти мангУликка дахлдорлиги 
таъкидланди. айниқса, шоир қаламига 
мансУб шеърлар асосида ёзилган қўшиқлар 
иштирокчилар томонидан катта олқишлар 
билан кУтиб олинди.

элимда ал±рим ³олур...
рўйрост келтиргани ва Ватан учун 
сўзга шоҳи атлас кийдириб, ҳарир ли-
босдаги келинчак мисол оппоқ туйғу-
ларга ўраганини кўрасан, ўқиганинг 
сари эстетик завқ оласан киши. 

Мен дунёни нима қилдим,
Ўзинг ёруғ жаҳоним.
Ўзим хоқон, Ўзим султон,
Сен тахти Сулаймоним.
Ёлғизим, ягонам дейми,
Топинган кошонам дейми,
Ўзинг менинг улуғлардан,
Улуғимсан, Ватаним. 
Мана шоирнинг шеърдаги ҳақиқат-

лари:

Сен билан ўтган ҳар кун 
байрам-базм,

Сенсиз бир он қолсам,
раҳмим келади.

Сени билганларга
қиламан таъзим,

Сени билмасларга раҳмим келади.

Ватанни фарзандлик бурчи учун, 
бир сиқим тупроқ учун севган шоир-
нинг дил ашъори бу. Бу куй, бу қўшиқ 
ўзбек адабиётига олов мисол кириб 
келди. Чин сўзлар билан, жасорат ва 
матонат билан кириб келди.  

— Синдир қаламингни сўзи ўтмаса, 
Шеър ёзишга бало борми биродар, 

дея айта олган шоир эди. 
Муҳаммад Юсуфдаги раҳбарлик 

қобилияти, шоирлик қалби ва ташаб
бускорлиги, одамларни ортидан эр-
гаштира олиши, бир ғоя, бир сўз 
атрофида бирлаштира олишига мен 
Давлат бошқаруви академиясида-
ги адабиёт дарсларини мисол қилиб 
келтираман. Олий Мажлис депутати 
сифатида халқнинг қалбига кириб бо-
риши, халқ билан мулоқоти, уларнинг 
дарду ташвишини тинглаб, мадор бўл-
ганини қонун ижодкорлигига қўшган 
ҳиссаси, албатта, шоирнинг сиёсатни 
яхши билгани, сиёсийҳуқуқий билим-
донлигидандир. 

Муҳаммад Юсуф. Бу дилбар инсон номини эшитганда эрк ва 
муҳаббат, хокисорлик ва оқибат қўшиғи гавдаланаверади. Бу 
ҳассос шоир табиатан шундай катта қалб эгаси эди. Шеърлари 
шунчаки сўзлардан, қофиялардан иборат эмасди, қалбларга 
инжа туйғулар соладиган, ўртайдиган, дил торини чертадиган 
майин куй бўлиб янграйверади. Бу чинакам шоирнинг 
илҳоми, чинакам илҳом маҳсули эди. 

мАзКУР QR-КоДнИ сКАнеР ҚИлИШ оРҚАлИ вИДеолАвҳАгА ЎтИнг.

м
уз

аф
ф

ар
 А

бд
ул

ла
ев

 о
лг

ан
 с

ур
ат

ла
р.


